ROMANOS 1:1 i ROMANOS 1:7

Romanos

Paulo Roma macainare Jesu yainare joarocaha

1 Yuhu Paulo musare Roma macainare joaro-
caja. Yuhu jija Jesucristo cahamacuno. Tiro
yuhure beseri jire. To ya noaa buheare buhe duti
warocahtiro cjihtore yshure ciiri jire tiro.

2 Ti buheare noaa buheare panopu Cohamacu
“Yahui tai nija”, nia tiha. To & ni yahuriro seheta
to yare yahu muhtaina cjiri panopus macainare
to yahuhtire to ya piii joa dutiha. 3 Ti buheata
to macunore yahua jira. Tiro masano waro jiro
taro, Davi cjiro panamino ji turiariro jiha tiro.
4Jesucristo mari pehtoro Cohamacu macuno fiaa
buhiri marieriro to jiare 0 sehe fiori jire Co-
hamacu. To yariari baharo Cohamacu to tuaa
mehne tirore masa wijaachu yoari jire. A yoaro
Jesucristo potocdta Cohamacu macuno to jiare fiori
jire Cohamacu masare. 5 Tirota sare pja fiuno sare
to yare buhe dutiro warocare jipihtina Jesucri-
store wacfi tua ti fio payohti cjihtire. 6 A jiro musa
céhure Jesucristo yaina cjihtire beseha tiro.

7 Musare, Cohamacu to cahiinare, Roma
macainare, to yaina cjihti yoare musare tiro.
Musare jipihtinare ahri pilire joarocaja. A jicu
Cohamacu mari Puce, mari puhtoro Jesucristo
mehne musare noa dutija. Tina ti yoadohoa
mehne noano jiga musa.

Paulo Romapure fiuno waha duaro nimaha



ROMANOS 1:8 ii ROMANOS 1:15

8 Ahrire yahu muhtaihtja musare: Jipihtia
macari macaina Jesucristore musa wact tuarire
masa yahuhre yuhure. Ti 8 ni yahuchs tehocu
“Noana”, nija Cohamacure. Jesucristo to yoado-
horo mehne & nija tirore. Cohamacure sini payocu
musa ya cjihti céhure & sini payorucuja. 9 Tiro
yehure to duticha to macuno ya buheare noaa
buheare tuaro buhecu to cahamacunota jija yahu.
A jiro musa ya cjihtire Cohamacure yu  sini pay-
orucuchu tiro masina. 10 A sini payoca Cohamacu
cahmachu mipu pinihtare musa cahapu yu fiul
wahahto cjihto céhure sinija. Yoari pja musare
nu duacu ya wahahtore cohtai yoanocamaja yshu.
11 Espiritu Santo yehure to buheri cjirire musare
buhe turia duaja Jesure musa wacti tua namohto
cjihto sehe. A jicu musare tuaro fiu duaja yuhu.
12Jesure wacli tuaja mari. A jicu musare fiu duaja
Jesure mari wacti tuaa mehne pu buhuseheri mari
cahma wahchechu yoahto cjihto sehe.

13 Yu coyea, ahrire musa masichu cahmaja.
Noaa buheare yu buheri baharo paye macari
macaina musa coyea judio masa jieraina céhu
Jesure wacii tuare. A jica payws tahari musa ca-
hapu waha duamahi tina, Jesure ti wact tuariro
seheta musa mehne macaina céhu ti wacili tuahto
cjihto sehe. A waha duapaihta waha masiera
tihi yuhu. 14 Jipihtinare noaa buheare buhero
jiro nina yehure. Buheinare, buhemahnoeraina
céhare, masiinare, masieraina céhure buhehtiro
cjihto jii nija yshu. 15 A jiriro jics musare Roma
macainare noaa buheare tuaro buhe duaja.

Noa buheare masa tuhoa Jesure wact tua

ducara

16 Noaa buheare tuhoa Jesure wacii tua ducara
masa. A jiro jipihtinare Jesure wacii tuainare Co-
hamacu to tuaa mehne pichacapu wahaborinare
yehdora. Tid yuhduchu masicue ahri buheare noaa
buheare buo tiro marieno yahuja. Ahri buheare
judio masa teho muhtari jire. Ti baharo, judio
masa jieraina céhu tuho turiari jire. 17 Ahri buhea
0 sehe ni yahura: Jesure wacl tuainare “Naa
buhiri marieina, noaina jira”, ni fiuna Cohamacs.

Tirore wactl tuaina dihtare § ni fiuna Cohamacsu.
Ahri panopu ti ni joariro seheta jira: “ ‘Noaina

jira’, to ni fiwina Cohamacure wacil tuaina dihta
jira. A wacl tuaa, to ya catia mehne a catiru-
cuahca tina”, ni joaa tiha.

Masa tifiaa yoari buhirire yahuha Paulo

18 Cohamacu muanopu jirirore masa ti
yuhdurucarire, ti fiaa yoari céhure fiwno, ti a
yoari buhiri tina mehne suara. TO6 sehe jiina
barore to buhiri dahrehtore masichu yoara tiro.
Masa ti flaa yoaa mehne painare noaa buheare
tuhoerachu yoara tina sehe. 19 Cohamacu to basito
jia tiare masichu yoaha. To & yoachu Cohamacure
masichu mijoerara masare. 20 Cohamacure mari
nueerapachuta muano macariro to jia tiare, tuariro
to jia céhure to basi masichu yoara tiro. Ahri
yahpare to bajuamehneri baharo jipihtia to
bajuamehnerire fiva “Cohamacu to yoari cjiri jira
ahri” nia, Cohamacu to jia tiare masina masa. A jia
masa Cohamacure masipahta a faare yoarucua,
buhiri tira. “Mshure masierahi. A jicu fiaare
yoahi”, ni masisi Cohamacure. 21 A jia Cohamacu

to jia tiare masipahta tina tirore fio payoerara.
A jia tiro tinare to noano yoapachuta tina sehe
“Noana”, nierara tirore. A tuho masieraina jia,
wiho jia macaare, fiaa dihtare tuhoturucuina baro
jira tina. 22 “Twho masiina jija”, nipahta teho
masieraina wahara tina. 23 A wahaa Cohamacure
a jirucurirore tina fio payoerara. A fio payoeraa,
ti flo payoboriro sehere cohtota, wiho jia masuri
sehere “Cohamacu jira”, ti nia masuri sehere fio
payora. Wiho jia masuri sehere yariahtina masa
masurine, a yoa minichahca masurine, chihchéina
masurine, wahiquina masuri céhure “Cohamacu
jira”, ni fio payora tina.

24 Ti & yoachu funo “Ti mu suro faare goa
pja, yoawahnojaro”, nino Cohamacu cohénocare
tinare. To & cohari baharo tina fiabiaro, pjiro buoro
wahachu yoaare cahma yoarucura ti basi. 25 A jia
Cohamacu ya sehere cahmaeraa, mahfioa sehere
noano tehora tina. Cohamacu ya sehere mahfioa
yoaro sehe jichu yoara tina. Potocdta Cohamacu
warore jipihtiare bajuamehnerirore jipihtia da-
choripe noano fio payoro cahmana. Wiho mejeta
tina sehe tirore fio payoerara. A tirore fio pay-
oeraa, Cohamacu to bajuamehneri cjiri, wiho jia
sehere fio payora tina.

26 Ti @ fio payochu fiuno “Ti mu suro goa
pja, yoawahnojaro”, nino Cohamacu cohdnocare
tinare. A jia tina numia msa mehne manu tiboina
cohtota, ti basi numia dihta fiano yoara ti pjacuri
mehne. 27 Ti yoaro seheta jiina mua céthu numia
mehne namo tiboina jipahta, tire cohtota, mua ti
basita ti pjacuri mehne fiabiaro yoara. A yoaa,



ROMANOS 1:28 v ROMANOS 2:1

tl basita ti fiano yoari buhiri ti pjacuari sehe fiano
yuhdura.

28 A Cohamacure ti cahmaerari buhiri
Cohamacu tinare cohdre. To & cohdchu tina sehe
fiano wacfirucu, fiano yoarucura. 29 A jia tina tuaro
Nano yoarucura. Numia mehne fiano yoarucuina,
mua mehne fiano yoarucua numia, faare goa
pjarucuina, paina yare tuaro cahmaina, painare
Nano yoarucuina, paina paye baro ti cjuachu
fiuwa goa pjaina, masare wajdina, cahma sayoina,
mahfioina, masare fiu tuhtiina, fiaa quiti dahreina,
30 paina ti yoaerapachuta fiano ni yahuwajaina,
Cohamacure fiu tuhtiina, painare purino yshtiina,
“Sad sehe masi yuhdurucue suja”, ni tshotuina,
painare i ni yahuina, paye fiaare yoa ducaina, ti
pucusumare yuhtieraina, 31 tuho masieraina, ti
nino seheta yoaeraina, masare ne cahieraina, ti
basi cahma susini duhueraina, ne pja fiuveraina
jira tina. 32 A fiano yoarucuinare Cohamacu
pichacapu coh@nohca. To & cohdhtire masipahta
tina ti fiaare & yoarucura. A jia paina tinare fiu cli
tl yoaro seheta fano ti yoachu fiwa, “Mari yoaro
seheta fiano yoara”, ni wahchera tina.

2

Masare buhiri dahre dutiro tire quihdno yoaro-
hca Cohamacw

1 “Tina fiabiaina jira”, ni yahuwajaena tjiga
painare. Musa céhu ti yoaro seheta yoara.
“Naare yoaeraja si. A jina buhiri maeraja”, ni
masierara musa. Musa yahu wajaina yoaro se-
heta faare yoana, musa céhu musa basita buhiri

dahre dutina nica. 2 Té sehe yoainare Co-
hamacu to buhiri dahrechu potocata quihono to
buhiri dahrechu masija mari. 3 Painare “Buhiri
tiahca”, ni yahu waja ti yoaro seheta musa yoachu,
musa ciéhure buhiri dahrerohca. A jina “Sére
buhiri dahresi”, ni tehotuboca musa. Jierara.
Musa céhure buhiri dahrerohca tiro. 4 Musa
Nano yoapachuta Cohamace musare pja fiuno,
d6i waro buhiri dahrerara. A jina “Cohamacu
yehu mehne suasi”, ni tuhotuboca musa. Jier-
ara. Cohamacu musare pja fiuno, d6i waro buhiri
dahrerara musa fiaa buhiri tiare cahyachu fiu
duaro, tirore musa yuhtichu cahmano. 5 A buhiri
dahre duaeraparota, musa Cohamacure yuhti du-
aerachu, musa fiaa buhiri tiare musa cahyaerachu,
buhiri dahrerohca musare. T6 pano musare to
buhiri dahreboriro yshdoro ti to buhiri dahre-
hti dacho waropure fano, tuaro waro musare
buhiri dahrerohca Cohamacua. Quihdno buhiri
dahrerohca. ¢ Cdinare ti yoa wapataro seheta
yoarohca Cohamacu. 7 Cdina noaare yoarucuina
jira. Tina Cohamacure noano wahchechu yoa
duaina, jipihtia dachoripe Cohamacu mehne ji
duaina jira. Tina pinihtare dachoripe tiro mehne
jirucuchu yoarohca Cohamacu. © Wiho mejeta
paina sehe tina yoaro sehe jierara. Tina ti mu
suro jia ti, Naare goa pja yoarucuina baro jira. Co-
hamacu ya warore cahmaerara. Tina mehne Co-
hamacu tuaro sua, buhiri dahrerohca. 9 Jipihtina
fNano yoaina fiano yehduwahca. Judio masare ata
waha muhtanohca. Tuhsu, judio masa jieraina
ctthure dta waharohca. 19Jipihtina noaare yoaina

sehere Cohamacu “Noana”, ninohca. A jla masa

tinare fio payoahca. A jiro tinare noano jichu
yoarohca Cohamacus. Judio masare ata waha
muhtanohca. Tuhsw, judio masa jieraina céhure
dta waharohca.

11 Cohamacu judio masare, a jichu judio masa
jieraina céhure jipihtinare céno sehe fiuna. Mari
yoarire fiuno, quihdno besera jipihtinare, faina,
noaina céhure. 12 Paina Cohamacu Moise cjirore
to dutia cjirire masieraina sehe buhiri tiare ti
yoachs, to dutiare ti masierapachuta tinare
buhiri dahrerohca Cohamacu. A yoa ti dutiare
masiina céhure buhiri tiare ti yoachu, ti dutiare ti
yehdurucari buhiri buhiri dahrerohca Cohamace.
13 Cohamacu dutiare tuhopahta yuhtierainare
“Buhiri marieina, noaina jira ahrina”, ni fiuerara
Cohamacu. To dutiare yoaina sehere “Noaina
jira”, ni fiuna tinare Cohamacu. 14 Judio masa
jleraina Cohamacu Moise cjirore to clri dutia
maerapahta, ti mu suro noaare yoaa, Cohamacu
dutiare yoaa nina. A yoaa Moise cjirore to dutiare
joari piire cjuaerapahta tina ti mu suro to dutiare
masina. 15 A jia to dutiare ti tuhotuapu potocéita
cjuara tina. A cjuaa faare yoaa doicita ti faa
yoarire masina tina. A jiro fiaare yoariro “;Dohse
jiro baro fiaare yoari yehu?” ni tuhotura tiro. A jiro
noaare to basi to yoari ciéhure masina tiro. 16 A
jiro Cohamacu Jesucristore to warocahti dachoi
masa ti yoarire ti yahu duaerarire Jesucristo
masi pahfiono, tiro tinare beserohca noaina, fiaina
céhure. Td sehe yoarohca tiro noaa buhea to nino
seheta. Ahrita jira masare yu buhea.

Cohamacu Moise cjirore to dutirire yahuha
Paulo

17 Musa sehe judio masa jina, Cohamacu Moise
cjirore to dutiare fio payoina jina, “Cohamacu to
yaina jija”, ni tehotumana musa. 18 A jina Co-
hamacu dutiare masiinajina, to cahmaare masina
musa. A masiina jina, “Noaare sd yoahtore bese

masija s3”, ni tuhotumana musa. 19 A ni tehotuna

0 sehe ni tuhotu namona musa: “Painare ne
masierainare noano masichua yoaja sd. Tinare

sd buherachu ne Cohamacure masieraboa tina.
A jia naare duhueraboa”, ni teshotumana musa.
20 A jina “Twho masierainare noaare yoa dutiina,
macanaca céhure buheina jija sa”, ni tuhotumana
musa. A jina “Cohamacu dutiare cjuana, po-
tocd jiare masi pahfioja sa”, ni tuhotumana musa.
21 ;A jina painare buheina jipanahta, dohse
yoana musa sehe musa buheriro sehe yoaerajari?
¢Painare yaca dutieraina jipanahta dohseana musa
sehe yacajari? 22 ;Pairo namono mehne fiano
yoa dutieraina jipanahta dohseana musa sehe
pairo namono mehne fiano yoajari? “Cohamacu
jira”, ti nia masurine fiu yabiina jira musa. ¢A
hu yabiina jipanahta dohseana ti masurine ti fio
payoa wuehusepu sda yacajari musa? 23 “Cohamacu
Moise cjirore to dutiare cjuaja sd”, niina jipanahta
to dutiare yshdurucara musa. A yshdurucana
Cohamacure flo payoerachu yoana nica musa
painare. 24 Ata nina Cohamacu yare ti joari piii:
“Cohamacu dutiare musa yshdurucari buhiri ju-
dio masa jieraina sehere Cohamacure ti fiano du-
rucucha yoara musa judio masa”, ni joaa tiha

Cohamacu yare ti joari piii.

25 “Cohamacu yaina jija”, ni tehotura cdina judio
masa mahanoci cahsarocére yihsoina. Cohamacu
yare ti yoachu judio masa ti jicha noa nina. To
yare ti yoaerachu judio masa ti jia tia yaba cji-
hti jierara. Yihsoina ti jia tia céhu yaba cjihti
jierara. 26 A jiro judio masa jieraina mahanoca
cahsarocdre yihsoeraina ti jipachuta, Cohamacu
dutiare ti yoachu fiuno “Yu yaina masata jira”,
ni iwna Cohamacu tinare. Judio masa sehere to
a ni Nuboriro seheta judio masa jieraina sehere
d ni fiuna. 27 Payu judio masa Cohamacu Moise
cjirore to dutiare cjuapahta tire yoaerara tina. A
jia paina judio masa jieraina sehe mahanoca cah-
sarocire yihsoeraina jipahta to dutiare yoara. A
yoaina jia judio masa ti fiano yoarire masichu yoaa
nina. 28 Mipure judio masuno waro to jiare yahui-
htja musare. To pjacure mahanocd cahsarocare
yihsoriro jiparota Cohamacure fio payoeraro po-
tocdta judio masuno waro jierara. 29 Cohamacu
yairo Espiriture cjuariro tirore yshtiriro tiro tjira
judio masuno waro. A yoa to pjacure mahanoca
cahsarocare to yihso cohdriro seheta to fiaa yoaare
duhura tiro. To mu suro dutiare yoariro jiera-
parota Espiritu Santo to yoadohoa mehne to fiaa
yoaare duhura. Té sehe yoarirore “Noariro jira”,

ni fiuna Cohamacu sehe. Masa sehe tirore ti &
nierapachuta, 8 nina Cohamacu sehe.

1¢Yuanichujudiomasatijia tia wiho warojijari,
musa tehotuchu? Ne wiho waro jia nierara. ¢Co-

hamacu judio masare to dutiriro seheta ti pjacurire
mahanocd cahsarocére ti yihso cohda wiho waro
jijari, musa tehotuchu? Ne wiho waro jia nierara.
2Judio masa tijia tiawihowarojierara. Cohamacu
yare ti joari piire judio masare cii mehtaha. A jia
judio masa ti jichu noa nina tinare. 3 A jia cdina
judio masa Cohamacure ti tuhoerapachuta to niri
cjiri potocita jira. A jiro to ni ciiriro seheta yoaro-
hca tiro. 4 Ata jira. Jipihtina masa mahfioina ti
jipachuta Cohamacu sehe ne mahfioerara. Panopu
to yare yahu muhtariro cjiro to ni joariro seheta
ne mahfioerara Cohamacu. O sehe ni joaa tiha:
“Potocad niriro jira mehue Cohamacs.
Meuhure a jia masa ‘Cohamacu quihono yoaerara’,
ni masierara muhure”,
ni joaa tiha panopu.

50 sehe ni tuhotuboca masa: “Mari fiaare yoana
Cohamacu noaare to yoariro jichu masichu yoaja.
A jiro faare mari yoachu noa nina. ¢To & noaa
jipachuta dohsearo tiro mari fiaare yoari buhiri
buhiri dahremacanocajari?” ni tuhotuboca masa.
Masa ti tuhotuboriro seheta a nii nija. 6 T6 jierara
ti & ni tuhotuchu. Mari fiaa yoari sehe noaa jichu
Cohamacu mari fiaare yoari buhiri buhiri dahre
masieraboa.

7 Masa sehe mahfioina jira. Cohamacu sehe
ne mahfioerara. A jina masa ti mahfiochu fiuna
Cohamacu sehe ne mahifioerariro to jichu noano
fiu masija mari. A jia masa mahfioa, Cohamacu
to mahfioerariro to jiare fioa niboca tina. Ata ni

tuhotumana céina. A ni téhotua 6 sehe nj tahotu
namomana tina: “S& mahfioa mehne Cohamacu

to mahfioerariro jiare fiona nija. A fiona noano
yoana nija. A jia sd mahfioa noa nina. ;53 mahfioa
noaa nichu dohse jiro baro sd mahiiori buhiri
sare buhiri dahremacanocabocari Cohamacu?” ni
tuhotumana cdina masa. 8 A jia 0 sehe ni mahfiona
cdiina sdre: “ ‘Nano yoana Cohamacu to noariro
jichu fiona nica. A jina fiano yoajihna’, nihre Paulo
céhe”, ni mahfio yahuséna sdre cdina. Ti & niri
buhiri tinare Cohamacu buhiri dahrerohca. Ata
yoaro cahmana tinare.

Jipihtina buhiri tiina jija mari

9 ;A yoa dohse ni tuhotujari musa? ;Mari judio
masa paina yshdoro noaina jijari mari? Jieraja
mari. Judio masa, judio masa jieraina céhu faa
buhiri tia cjuaina dihta jija mari. A jina jipihtina
buhiri tiina jija mari. Ata jira. Jipihtinare yu
buheriro sehetajira. 19Panoputo nijoariro seheta
jira ahri: O sehe ni joaa tiha:
“Ne c&iro masuno noariromariahna, Cohamacuto

. Nucha. i N
11Jipihtina masa tuho fiahaeraina dihta jira.

Tuhsy, jipihtina masa ne Cohamacure macaeraina
jia, tirore wacil payoerara.

12 Tina Cohamacu yare cohda jipihtina fiaare
yoaina wahare.

Ne céiro noaare yoariro pinihta mariahna.

13 Ti duseri masa copari ti pjdo dapori yoaro sehe
jira.

Ti durucuchs, masa copari uria wijaaro sehe
mahfioa dihta ti duserire wijaara.

A durucua aga duseroi to fiima puria wijaaro se-
heta purino ti durucua wijaara ti duserire.

14Tina painare fiano durucuina, purino durucuina
jira.

15 A jia sua fiaina d6icita masare wajdina jira.

16 Nohoi ti waharoi tina masare fiano yoa, fiano
yuhduchu yoara tinare.

17'T6 sehe jia paina masa mehne tina noano jier-
ara.

18 A yoa Cohamacure ne fio payoerara”,

nijoaa tiha panopure.

19-20 Cohamacu jipihtiare to joa na dutiri cjirire
sdre judio masare ciiha. A jiro t6 sehe to ni joariro
cjiro mari céhure dutisinina. “Buhiri mariahna
sdre”, ni masieraja mari. A jina mari jipihtiro
macaina judio masa, a jichu judio masa jieraina
céhu to buhiri dahrehtina mari jia tiare masija
mari. A jina buhiri tiina mari jiare masina,
“Noaina jija sd”, ni masieraja Cohamacure. Co-
hamacu to yoa dutia sehere ne mari yoaeraja. A
jiro to dutia sehe buhiri tiina mari jia tiare ma-
sichu yoara marine. A masina, 6 sehe ni masieraja
mari: “Cohamacu dutiare yoa pahfiohi. A jiro
Cohamacu marine ‘Noaina jira’, ni fiuna”, ne ni
masieraja mari jipihtiro macaina.

Cohamacure noano mari wacti tuana to yaina
wahaja mari

21 Wiho mejeta mipure Moise cjirore to dutiri
cjirire yoa pahfiono marieno masare ti faa
buhirire to cohdrire masiche yoara marine
Cohamacu. Moise cjiro to joari cjiri mehne,
Cohamacu yare yahu muhtaina cjiri ti joari
cjiri mehne yahu cti muhta tuhssha ahrire.
22 Jipihtina Jesucristore wacli tuainare, tirore

tuhoinare “Noaina jira”, ni fiuna Cohamacu. To
sehe céno potori fiuna tiro jipihtina dohse jiina
Jesucristore wacii tuainare. 23 Mari jipihtina
flaare yoaina buhiri tiina dihta jija. A jina
Cohamacu to cahmano sehe mari jiboriro duhsa
yuhduara. 24 Mari & jiina jipachuta Cohamacu
marine pja fiuna. A jiro Jesucristo sehe mari
Naa buhirire wapabasari jire. To & wapabasaro
mehne “Buhiri marieina noaina jira”, ni fiuna
Cohamace marine. 25 Panopus macaina cjiri
buhiri tiina ti jipachuta Cohamacu ddicata buhiri
dahreraha tinare. A buhiri dahreraro ti buhiri

tiare wiho waro & tauhotunocano nieraha. Baharo
tiro Jesucristore warocari jire mari fiaa buhiri

yariahtiro cjihtore, to di mehne mari fiaa yoarire
wapabasahtiro cjihtore. Jesucristore mari waci
tuachu Cohamacu sehe mari fiaa yoari buhirire
borohca. Ahrire yoaro, quih6no yoariro tojiatiare
masichu yoaro niha. 26 A yoa mipu cihure quihdno
yoariro to jia tiare masa ti masichu cahmana tiro.
Quihdno yoariro jira tiro. A jiro Jesure warocari
jire masa ti fiaa buhiri yariahtiro cjihtore. A jiro
Jesure wacil tuainare, “Buhiri marieina, noaina
jira”, ni fiuno, quihdno yoaro nica.

27 ;Mipure “Noaina jija mari”, ni masicari mari
musa tehotuchu? Tire ne ni masieraja mari.
¢Dohseana & ni masieracari mari? ¢Cohamacu to
dutiare yoana, “Noaina jija”, ni masibocari mari?
Jierara. Ti céhure ni masieraja mari. Mari
d ni masierapachuta Jesure mari wact tuachu
“Noaina jira”, ni fiunohca marine Cohamacu. 28 O
sehe masija mari: Jesure mari wacil tuachu fiuno

marine fiu jicoara Cohamacu. A jiro marine
“Buhiri marieina, noaina jira”, ni fiuna tiro. To
dutiare mari yoari wapa a ni fiwerara. Tirore mari

waci tuacha  ni fivna. .
29 Tuhsu, Cohamacu judio masa puhtoro dihta

jierara. Judio masa jieraina puhtoro céhu jira tiro.
30 A jiro Cohamacu céirota jiriro jiro, jipihtina bui
puhtoro jira. A jiriro jiro judio masare, a jichu
judio masa jieraina céhure Jesure ti wacii tuachs,
tinare céno potori “Buhiri marieina, noaina jira”,
ni fAiunohca Cohamacu. 31 ;A jina Jesure wacii
tuana Cohamacu Moise cjirore to dutiare cohana
nibocari mari? Cohderaja mari tire. Jesure wacti
tuaina jina, Cohamacu dutiare yoa pahfiona nija
mari.

4

Abrahd Cohamacure to wact tuarire yahuha

Paulo
1 Mari fiuchu cjiro panopu macariro Abrahd

cjirore Cohamacu 06 sehe yoaha: 2 Abraha cjiro
noaare to yoapachuta “Noariro jira”, ni fiueraha
Cohamacu tirore. A jiro noaare yoaparota fariro
jisinino “Yuhw pini noariro jija”, ni masieraha
Abrahd, Cohamacu to fiuchu. 3 Cohamacu yare
ti joari pli 0 sehe nina: “Abrahd Cohamacu to
nirire to quih6no teho fiaha, tirore to waci tu-

achu fiuno Cohamacu tirore ‘Potocdta noariro
jira’, ni fivha”, ni yahura Cohamacu yare ti joari

plii. 4 Puhtoro dahrainare waparo, wiho waro
to pja fira mehne waparo nierara. Ti dahrari
wapa tinare waparo nina. > Wiho mejeta Co-
hamacure wacii tuainare dahrainare ti waparo

sehe yoaerara Cohamacu. Cohamacure wact tu-
arirore “Noariro jira”, ni fiuna Cohamacu. To d ni
hiuchu ti noaa to yoari wapa jierara. Cohamacu
sehe tirore cahmaeraina cjirire tirore ti cahmachu
funo buhiri marieina, noaina wahachu yoara. A
jiro maseno Cohamacure to wacti tuache fiuno
“Noariro jira”, ni fiuna Cohamacu tirore. © Ata
niha panops macariro Davi cjiro. Masano noaare
to yoapachuta Cohamacu tirore “Noariro jira”, ni
nueraca. Tirore to wacii tuachua fiuno pini Co-
hamacu tirore “Noariro jira”, ni iuna. Cohamacu
to & ni Awriro wahcheare yahuha Davi cjiro. O

sehe niha: o . N .
7 “Cohamacu ti flaa yoarire to cohdchu masiina

sehe tuaro wahchera. .
8 ‘Noaina jira. Musa buhiri tiare wacfisi yuhw’, to

nichw tehoina tuaro wahchera”,
niha Davi cjiro.

9 ¢Judio masa ti pjacure mahanoca cahsarocare
yihsorina dihtare ti fiaa yoarire boari Cohamacu?
Jierara. Judio masa jieraina yihsoeraina céhure ti
fiaa yoarire bora tiro. Pari turi Abrahdre wacliga

musa. Tiro Cohamacure to wacll tuacha fiuno
“Noariro jira”, ni fisha Cohamacu. 10 ¢Dohse jichu

d yoari Abrahd, musa tehotuchu? To pjacure ma-
hanoca cahsarocdre to yihsohto panoputa tirore
“Noariro jira”, ni fizha Cohamacu. A jiro yihsoro,
to fiaa yoarire cohd tuhsuriropu yihsoha. 11 A jiro

doihta Cohamacure wacti tua maehtaha Abraha. To
d wacl tuachu fiuno “Noariro jira”, ni fizha Co-

hamacu tirore. A to wacil tuaare, to yairo to jiare
to fiohto cjihtore Cohamacu tirore to pjacure ma-

hanocd cahsarocére yihso dutiha. A jiro Abraha

to yihsohto pano Cohamacu sehe “Noariro jira”,
ni fiw tuhseha tirore. Tiro to yihsohto pano to a
ni fiwriro seheta jipihtina Cohamacure waci tu-
ainare judio masa jieraina yihsoerainare “Noaina
jira”, ni iwna Cohamacus. To & ni fuina ti jicha
Abraha ti fiuchuno cjiro waro yoaro sehe wahara.
12 T{ yoaro seheta masa, yihsoina Cohamacure ti
wact tuachu ti imchuno cjiro waro jia tiha Abraha.
Tiro to yihsohto pano Cohamacure wact tuaha.
A jia tiro yoaro seheta wacill tuaina judio masa
Abrahd panamana ji turiaina jira.

Cohamacu Abrahdre to ni clirire “Potocad tjira”,
niha Abrahda

13 Panopu 0 sehe niha Cohamacu Abrahdre:
“Ahri yahpare mshure, mua panamana ji turi-
ainapu céhure waihtja”, ni yahu ctiha Cohamacu
Abrahdre. To dutiare to noano yoari wapa a

nieraha Cohamacu tirore. Abrahd Cohamacure
to wacli tuari wapa sehere & niha Cohamacu

tirore, “Noariro jira”, tirore to ni fiuri baharo.
14 “Cohamacu Moise cjirore to cliri dutia dihtare
yoaro cahmana”, nina judio masa. To sehe niina
Cohamacure wacti tuaro marieno ahri yahpa jip-
ihtirore na duara. Wacii tuaro marieno ti nachsa
mari sehe Cohamacure mari wact tuaa yaba cji-
hti jieraboa. A jiro Cohamacs marine to ni cfiri
cjiri yaba cjihti jieraboa. 15 Moise cjirore to cliri
dutia sehere yoaerara masa. A jiro to dutiare
ti yahdurucari buhiri masare buhiri dahrerohca
Cohamacu. Wiho mejeta to dutia mariachu to
dutiare yehduracaro céhu mariaboa.

16 A yoa Cohamacure waci tuaina dihta to wah-
tore naahca. Abrahd cjiro Cohamacure waci tu-
aha. A jiro jipihtina tiro yoaro sehe Cohamacure
wactl tuaina ti fimchuno waro yoaro sehe tjuara
Abrahd cjiro. A jiro “Ahrire musare waihtja”,
Cohamacu nino jipihtinare tirore wacili tuaina
pinihtare nino niha. A jia Cohamacu Moise
cjirore to dutiri cjirire yoaina Cohamacure wacti

tuaina Cohamacu to wahtore naahca. Tina di-
hta nasi. Jipihtina Abrahd cjiro yoaro sehe Co-

hamacure wacti tuaina céhu tinare to wahtore
naahca. 17 Tire Abraha cjirore to niriro seheta

joaa tiha panopure: “ ‘Payus macari macaina ti
fiwchuno cjihto clihi muhure’, ni clia tiha Cohamacu
Abraha cjirore”, ni joaa tiha panopu. A jiro tiro
Cohamacure wacil tuaa tiha. A to wacii tuachu
mari fiuchu cjiro yoaa tiha Cohamacu tiro cjirore.
Cohamacu sehe yariainare masoriro, jipihtinare,
jipihtia céhure bajuamehneriro jira.

18 “Payu yahpari macaina mu panamana ji turi-
aina jiahca”, Cohamacu to d ni clichu Abraha cjiro
sehe pohna marieriro jiparota, “Potocéta jira”,
ni tehotua tiha. A ni tshoturo pays yahpari
macaina mari fiuchu cjiro yoaro sehe wahaha tiro
Cohamacu tirore to ni cliriro seheta.

19 A jiro cien cehmari cjuariro jiparota “Bucuro
waro jija”, ni tuhotuparota, Sara to namono ne
pohna marienicoro to jipachuata “Pohna ti masier-
aja sa”, ni tehotueraa tiha Abraha cjiro. A jiro
Cohamacu to ni clrire “Potocdta jira”, nia tiha
Abraha cjiro. 20 “To niriro seheta yoaeraboca”,
ne ni tehotueraa tiha Abrahd cjiro. A jiro tiro

Cohamacu to ni clirire noano tehoa tiha, To d niare
tehotjidhno “Cohamacu tuariro jira”, ni fio payoro
nia tiha. A jiro Cohamacure wacli tua namoa

tiha tiro. 21 “Cohamacu to niriro seheta noano
bihorohca”, ni tshotu noano masia tiha Abraha

cjiro. 22To & masichu Cohamacure to wacil tuachu
Cohamacu sehe “Noariro jira”, ni fiza tiha Abraha
cjirore. Atanijoaa tiha Cohamacu yare tijoari pii.

23 A yoa Abraha cjiro dihtare 4 ni joaeraa tiha.
24 Tire mari masihti cjihtire mari céhure a ni
joaa tiha. A jiro Cohamacure mari waci tuachu
“Noaina jira”, ni fiunohca mari céhure Cohamacu.
Tiro pini mari pehtoro Jesu to yariachs masorijire
tirore. 25 Jesu sehe mari fiaa buhiri yariari jire.
To yariari baharo masa wijaari jire tiro Cohamacu
marine “Noaina jira”, to ni fizhto cjihtore.

)

“Noaina jira”, Cohamacwu to ni fiuchu 6 sehe wa-
harohca marine
1 Jesucristore mari wacili tuachu fiuno “Buhiri
marieina, noina jira”, ni fiuna marine Cohamacu.
To & ni fiuchu Cohamacs mehne macaina ma-
rine jichu yoara mari puhtoro Jesucristo. 2 A
jina mari tirore wacti tuachua fiuno Cohamacu
marine cahino, pichacaps wahaborinare yshdore
tiro mehne mari jihto sehe. Cohamacu pinihta
noa yehduariro jira. A jiro tiro yoaro seheta jiina
wahachu yoarohca marine tiro. To & yoahti cji-
htire noano masi, wahcheja. 3 A yoa fiano yehduna
ciéhu wahcheja mari. Nano yuhduna, tire céno pja
masija mari. A céno pjana, fiano yehdupanahta

noano Cohamacure wacl tuaina waha namoja
mari. A jina Cohamacu yare duhueraja mari.
4 Mari a yoachu fiuno “Noana”, ni fiunohca Co-
hamacus marine. A jina marine to yshdohtore
noano masi, wacti cohtana nija mari. > Ne wiho
waro wactli cohtana nieraja. Cohamacu marine to
Espiritu Santore warocare mari mehne jihtirore.
A jiro Espiritu Santo sehe mari mehne jiro Co-
hamacu marine to d cahirucuare masichu yoara.
To & masichu yoachu marine to yehdohto noano
waro jiro nina. Potocdta yuhdunahca mari.

6 T6 pano mari flaa yoarire mari basi mari
yuhdua masierachua fiuno, to quihoriro mu suchu,
Cohamacure cahmaeraina mari jipachuta, Cristo
sehe mari fiaa buhirire yariabasaha. 7 Céairo
masuno noariro jiparota yariahtiro to jichu pairo
sehe to yariaborirore cohtota, to yariabasa du-
achu mijo yehduara. Noaa dihtare yoariro yaro
jiborirore pairo yariabasaboca pa tehe nino.
8 Wiho mejeta Cohamacu sehe 6 sehe yoara.
Buhiri tiina mari jisinipachuta mari yaro ji-
borirore Cristo yariaha. To & yoachu Cohamacu
marine to tuaro cahiare masija mari. 9Mariyaro ji-
borirore to fiano di wijaa, yariachu Cohamacu sehe
marine “Buhiri marieina, noaina jira”, ni fiuna.
To & ni fiwri baharo mipu pinihtare marine picha-
capa wahaborinare yuhdorohca Jesu. Marine to
yaina wahachua to yoari baharo marine buhiri
dahresi pichacapu Cohamacu. 19 Cohamacure fiu
tuhtiina mari jipachuta, to macuno sehe yariaro,
mari fnaa buhiri tiare cohdno, Cohamacure mari
fiw tuhtirire duhuchu yoare. To & yoaro mehne

Cohamacu mari buhiri tiare bora. Tuhsua marine
to yaina wahachu yoara. Mipw pinihtare ti yuhdo

curero yoarohca marine. To yaina mari jichu Jesu
to masa mujari mehne marine pichacaps waha-
borinare noano yshdorohca tiro. 11 A jina ba-
haropu mari yuhduhtore masina wahcheja mari.
Mipure ahri céhure wahcheja. Mari puhtoro Je-
sucristo mari fiaa yoari buhirire to yariari baharo

Cohamacu yaina jija mari. A jina wahcheja.

Addore, Cristore yahuha Paulo Roma macainare

12 Addo cjiro Cohamacure to yshdurucari ba-
haro ahri yahpare fiaa buhiri tia ji ducaha. Naa
buhiri tia ji ducaro mehne masa yaria ducaha.
Jipihtina mari fiaare buhiri tiare yoaja. A jina jipi-
htina fiaina mari jiri buhiri yariaja. 13 Cohamacu
to dutiare Moise cjirore to clihto pano potocata
ahri yahpa macaina fiaa buhiri tiare yoaa tiha.
Ti & yoapachuta to dutia mariachu to dutiare ti
yuhdurucari buhiri buhiri dahre masieraha. 14 To
a buhiri dahre masierapachuta Adéo cjiro céhu to
baharojiina céhu ti dutia mariasinipachuta yariaa
tiha. Moise cjiro to jihto pano ti dutia mariasini-
pachuta masa yariaa tiha. Paina fiano yoaa Adéao
cjiro fano to yoariro sehe waro yoaera timaha. A
jipahta tina céhu yariaa tiha. A jiro Addo cjiro
Naare to yoa ducariro seheta yoari pja baharopu
ahri yahpapu tariro noaare yoa ducari jire.

15 Adao cjiro to yehdurucari Cohamacu masare
to pja fiwa yoaro sehe jierara. Cohamacu to pja
fiua sehe noa yehduara. Adao cjiro céirota jiparota
Naare to yoa ducari buhiri pays masa yariaa tiha.
Cohamacu sehe marine pja fiwno, Jesucristore

warocari jire. To & warocachu tiro céirota jiriro
pichacapus wahaborinare masare payw yshdora.
16 A jiro Cohamacu masare to pja fiva Addo cjiro to
yuhdurucari yoaro seheta jierara. Addo cjiro sehe
céirota jiriro faare to yoari buhiri jipihtina masa
fiaa buhiri tiina jira. A ti buhiri tiina jipachuta
masa pjiro ti fiaare yoapachuta mipure masare pja
fluno Cohamacy ti fiaare bora. A boro “Noaina
jira”, ni fivna tiro tinare. 17 Adédo cjiro cairota
jiriro faare to yoa ducachu jipihtina masa yariaru-
cura. Ti potocd tjira. To & jipachuta ahri sehere
wahchenahca mari. Mipure Cohamacu masare
pja fiuno Jesucristo céirota jiriro to yariaro mehne
ti fiaare boro, tinare “Noaina jira”, ni fiuna. A
jia jipihtina to & ni fivina muanopw Cristo mehne
pehtoa jiahca.

18 Adao cjiro cairota to jipachuta to yuhdurucari
buhiri jipihtinapu buhiri tiina waha ducaha. A
jia Cohamacu to buhiri dahrehtinapu tjuaha tina.
To6 yoaro seheta Jesu céhu céirota jiparota noano
yoaro jipihtina ti buhiri tiare cohd masina. Ti
buhiri tiare to cohéchw, “Buhiri marieina, noaina
jira”, ni fiuna tinare Cohamacs. A jia to ya catiare
cjuaa, a catirucuahca tina.

19 Adéo cjiro céirota Cohamacure yehdurucaha.
To & yuhdurucachu, pays masa fiaa buhiri tiina
wahaha. To yoaro seheta Jesu céhu cairota Co-
hamacure yshtiha. A yshtiro, pays masa ti buhiri
tiare cohd masina tiro. To & cohfichu “Naare ti
yoari buhiri tia mariena, noaina jira”, ni fiuna
Cohamacu tinare.

20 Cohamacu to dutiare Moise cjirore ciia tiha ti

mehne jipihtina masa ti fiaa buhiri tiare ti noano
masihto cjihtore. A jia masa ti fiaa buhiri tiare
masia ti yghdoro Cohamacu tinare tuaro to cahia
tia céhure masiahca. Tiro marine cahi yshduara.
21 Buhiri tiina ti jiri buhiri masa yariahtina jira.
Ti yariari baharo, pichacaps wahaahca. Wiho
mejeta Cohamacu masare cahi yuhduara. A tuaro
cahino, mari puhtoro Jesucristo masare to yari-
abasaro mehne masare “Buhiri marieina, noaina
jira”, nifiuna. To & ni fiwina sehe to ya catia mehne
a catirucuahca.

6

Yariaina cjiri ti flaare yoaeraro seheta Cristo
yaina céthu flaare yoarucuerara
1 :Dohse yoanahcari mari mipure, mausa
tehotuchu? Ciina & sehe niboca: Naare mari
yoacha fiuno Cohamace mari fiaa bubhirire
borohca. ;Cohamaca marire to cahi namochu
fiu duana faare yoa namobocari mari? 2 Jierara.
Naare yoaena tjijihna mari. Yariaina cjiri fiaare ti
yoaeraro seheta Cristo yaina jina mari céhu fiaare
yoarucu masieraja mari. 3 Jesu yaina mari jia
tiare masa ti fiu masihto cjihtore copu bautisare
marine paina. A jina mari pshtoro Jesucristo to
yariachs, mari céhu tiro mehne yariaina seheta
wahahi. ¢Tire masierajari musa? 4A bautisarina
wahana Cristo pjacure masa copapu ti sid sda payo
cohdriro seheta pano mari fiaa yoarire duhuja. A
jina Cohamacu to tuaa mehne Cristo to masa
mujariro seheta mari céhu to tuaa mehne mari
jia tia céhure, mari tuhotua céhure cohtotaja. A

cohtotana to yare wahma yoarucaina wahaja
mari.

5 Cristo yaina jina, tiro mari pehtoro mehne
yariaina sehetajina, to masa mujariro seheta mari
céthu masa mujanahca. Ti potocdta jira. 6 Cristo
yaina ji ducana crusaps tiro mehne yariaina se-
heta wahai pari turi mari fiaare yoarucuerahto
sehe. A waharina jina fiaare yoarucuina ji namo
duasi mari. Tire mari masija. 7 Yariariro cjiropure
fiaare goa pjaa mariahna. A jiro tiro cjiro fiaare to
yoa duhuriro seheta ti fiaa sehe tirore to dutipe

namoeraboro seheta ti fiaare duhura tiro. 8 Cristo
mehne yariaina yoaro sehe jina, to masa mujariro

seheta mari céhs masa mujanahca. “Ti potoca
tjira”, ni tuhotuja mari. A jina tire mari masa
mujahtire wacli cohtaja mari. 9 Cristo to yaria
masa mujari baharo ne pari turi yariasi. A catiru-
curiro jira tiro. Tire mari masija. 10 A jiro Cristo cé
tahata yariaro, masa ti fiaa yoari buhirire cohano
taro yariaha. To masa mujari baharo Cohamacu
to cahmano seheta yoarucuhtiro jira tiro. 11 Tiro
yoaro seheta musa céhu 0 sehe ni tuhotuga: “Yari-
aina cjiri ti yoaeraro seheta mari céhu fiaare yoa
duaeraja. Jesu yaina jina Cohamacu to cahmano
seheta yoahtina cjihtita jina nija mari céhws”, ni
tuhotuga musa.

12 A jina musa yariahtina jina fiaare yoaru-
cuina jiena tjiga. A jina musa fiaa yoaare goa
pjapanahta tire d tuhotunocahga. 13 Naare yoaina
jiena tjiga. Musare pichacapua wahaborinare Jesu
to yehdorina jira musa. To & yoarina jina Co-
hamacu cahmaa dihtare yoaina jiga musa. A jina

noaare yoaina jiga musa. 14 Mipure Cohamacu
Moise cjirore to dutia mehne marine dutierara.
Cohamacu marine cahino tiro sehe marine dutira.
Ajina to yoadohoro mehne fiaare yoa duasi mari.

Musa Rfaare yoarucuchw ti flaa musa pwhtoro
yoaro sehe jira

15 sYu & nichu dohse ni tuhotujari musa? ¢Co-
hamacu sehere yshtihtina jina Moise cjirore to
dutiare yshtihtina jierana, fiaare yoarucubocari
mari? Jierara. 16 ;Ahrire masierajari musa? Musa
noano yshtiriro musa puhtoro jira. A jina to ca-
hamaca jira musa. Musa 8 yuhti musa puhtoro
tiriro seheta fiaare yoarucuina musa jichu ti faa
yoaa musa puhtoro yoaro sehe jira. A jina fiaare
duhu masierara musa. A jiina jina pichacapu
wahahtina jira musa. Cohamacure noano fio
payoina jina pinihta, to cahamaca jira musa. A
jina to yaina noaina jira musa. ¢Tire masier-
ajari musa? 17 Panopu flaare yoarucuina musa
jichu ti fiaa yoaa musa puhtoro yoaro sehe jimare.
Mipu sehere noaa buheare tuhona Jesure wact tu-
ana Cohamacure noano fio payoina wahare musa.
Musa 4 wahachu fiuna Cohamacure “Noana”, nija.
18 A wahana mipure fiaa ti dutiriro cjiro seheta
yoaerara musa. A jina Cohamacu cahamaca jina
noaa sehere yoara musa. 19 Cahamaca ti puhtoare
ti noano fio payoare masi pahfiona musa. A jicu
ti musa masiri mehne ti mehne piti dahre buhehi

musare ahri buheare noano masieraina musa
jichu hucu. Panopu Naare yoaruculna jimare musa.

Musa a yoarucurlro seheta mlpbl sehere noaare

yoarucuina jiga musa. A jina Cohamacu cahmaa
dihtare yoanahca musa.

20 Panopwu faa dihtare yoaina jina, noaa sehere
yoaera tire musa. 21 ;Ti pjapure fiaa dihtare
yoana dohse jirore wapatari musa? TI musa fiaa
yoarire wacilina mipure buo tica musa. Ti Haare
musa yoari buhiri pichacaps wahaboa musa. A
jina fiaare yoana ne wapataerara. 22 Mipu sehere
musa faa yoarire duhuna Cohamacus cahamaca
wahare musa. A jina Cohamaca cahmaa dihtare
yoaina jinahca. A jina jipihtia dachoripe Co-
hamacus mehne jirucunahca. 23 Naare mari yoari
buhiri pichacaps wahahtina jija jipihtina mari.
Mari & jipachuata mari puhtoro Jesucristore mari
wact tuachu fiuno, jipihtia dachoripe tiro mehne
marine jirucuchu yoarohca. Mari & jirucuhtore a
wanocanohca.

7

Cohamacuw Moise cjirore to dutiare yahu
namoha Paulo tjoa
1Yu coyea, Cohamacu Moise cjirore to dutirire

noano masina musa. Masuno to catisinichu ti
dutiare yshduruca dutierara. To yariari baharo

pinihtare ti dutiare yoaro mariahna. Ti céhure
masina musa. 2 0 sehe jira: Numinore to mansno
to catiro puro tiro mehne dihta ji dutira Cohamacu
Moise cjirore to dutiri sehe. To & dutipachuta
to manuno to yariari baharo ticoro sehe pairore
manu ti masina. Ticoro ti dutia mehne ji namoer-
ara. 3 A jiro to manuno to jipachuta ticoro pairore
manu tiro, fano yoaricoro jira. Wiho mejeta to

manuno to yariari baharopu pairore manu tiro,
Cohamacu dutiare yehdurucaerara ticoro a yoari-
coro. A yoaro fiano yoaricoro jierara ticoro.
4Musa céhu yu coyea Jesu yaina wahana, Jesu to
yariachu, musa céhu tiro mehne yariaina seheta
wahare. A jina yariaina cjirire dutia ti marieno se-
heta Moise cjirore to dutia to ctiri cjiri musa céhure

mariahna. Ti dutia musare dutierara. To manuno
to yariari baharo, pairore manu tiricoro yoaro se-

heta musa céhu panopu musare dutimarire duhu,
Cristo mehne jira, ticoro pairo mehne to jiro se-
heta. A jina mipure to yaina jira musa. Tiro
sehe to yariari baharo masa mujarijire Cohamacu
cahmaare mari yoahto cjihtore. > Panopu fiaare
mari mu suro yoaa timai. A jina Cohamacu Moise
cjirore to dutirire mari masiri baharo ti dutiare
yehduruca duamai. Ti dutia mariachu yehduruca
duaeraboa. A jina ti dutiare mari masiri baharo
fiaare tuaro yoamai mari. A mari fiaare yoana mari
pichacaps wahahtinata jia timai. 6 A wahaborina
jipanahta Cristo yaina jina mipure ti dutia mehne
jieraja mari. A jiro Espiritu Santo mari mehne
jiriro marine noaa sehere cohtotachu yoara. To
a yoachu panopu macaa dutia muna dutia to joari
cjiri t mehne jieraja mari mipure.

To fiaa yoari cjirire yahuha Paulo
7 ¢A jina Cohamacu Moise cjirore to dutirire
dohse nibocari mari? ¢Ti to dutia faa jicari, musa
tuhotuchu? Jierara. Ti yshure to dutiri mehne
flaare masii. A jicu to dutia mariachu fiaare masier-
aboa yuhu. To dutia 6 sehe jira. “Paina yapure



ROMANOS 7:8 XXVil ROMANOS 7:14

tuaro cahmaena tjiga”, niha to dutia. Ti & nier-
achu paina yapure tuaro ti cahmari ti faa jichu
masieraboa yshu. 8 A jice ti dutiare ys masiri
baharo paina yapure tuaro cahmaa tii yehu. Ti
dutiare masierasinics paina yapure tuaro yu cah-
mari ti fiaa jichu masieraboa yuhu. 9 To dutiare
yu noano masihto pano a tehotunocai. To dutiare
yu masiri baharo pinihta tuaro fiaare yoa duamai.
A jicu pichacapu yu wahahtore masia tii. 10 A
jila Cohamacu dutiare yshdurucaeraa masa tiro
mehne noano jirucuboa. A jia ti dutia sehe noano
jirucuchu yoabori dutia jipahta yu yshdurucari
buhiri yehure pichacaps waha dutimare. 11 A jicu
Naare yoacu Cohamacu Moise cjirore to dutiare
yehduraca duamai. Naare goa pjariro jica noaare
masierahi. Ti fiaa yshure dojomehnere. A jicu
noano masierahi. A masieracs Cohamacu dutiare
yuhdurucai. A jicu to dutiare yu masiri baharo yu
haa buhirire pichacapu yu wahaborirore masii. To
dutia mehne & masii.

12 A jia Moise cjirore Cohamacu to ciiri dutia
noaata jira. A jia quihono jiata nina ti dutia. 13 ;A
jipahta marine ti noaa dutia sehe pichacapus wa-
hachu yoajari? Jierara. Topu wahachu yoaerara.
Mari fiaa yoaa sehe marine pichacapus wahachu
yoara. To dutiare mari masiri baharo ti dutiare
yehdurucana faare yoana masija mari. A jina mari
Naina mari jlare masina mari pichacapa wahahto
cithure masija mari. A jina to dutiare masina mari
yuhdurucarire ti fiaa yuhdua jiche masija mari.

14 Cohamacu to dutiare Moise cjirore ciiha. Tito
clla noaa ti jichu masija mari. Wiho mejeta yuhu

sehe paina yoaro seheta fiariro jija. A jicuta fiaare
yoarucuca yshu. 15 ;Dohse waharo nijari yehure?
Ne noano masieraja yu yoaare. Yu yoa duaa
sehere ne yoaera, yu tuaro yoa duaeraa sehere
yoaja yuhu. 16 Naare yoa duaerapaihta fiaare yoaja
yehu. Tire yoace Cohamacu dutia noaa dutia ti
jichu masija yehu. 17 A jice mipure yehu waro ti
Naare yoaeramaja. Wiho mejeta yu tuhotuapu jia
faa ti sehe yuhure fiaare yoachu yoara. 18 Noaare
tuaro yoa duapaihta ne bihoeraja. Ahri yahpa
macariro jica yu tuhotuapu faa dihta jira. Ne noaa
mariaputiara. A jicu noaare tuaro yoa duapai-
hta ne bihoeraja. Naa sehe yuhure dojomehne
mujana. 19 Noaa yu yoa duaa sehere yoaeraja
yuhu. Naare yu yoa duaeraa sehere yoaja. 20Yu yoa
duaeraare yoacu mipure yehu waro tire yoaera-
maja. Yu tuhotuapu jia faa ti sehe yuhure faare
yoachu yoara.

21 A jiro yshure 0 sehe wahara: Noaare yu yoa
duapachuta yu tehotuapu fiaa jira. A jicu noaa
sehere ne yoa masieraca. 22 Cohamacu Moise
cjirore to dutirire yu tuhotua mehne tuaro cahma,
quihdno yoa duamaja. 23 A jica yuhu ahrire yu
basi masija: Yu tuhotua mehne noaare Cohamacu
dutiare yoa duaja. A yoa duapaihta yu basi fiaare
tuaro yoa duaca. Yu mu Suro hiaare duhu masieraja
yuhu.

24 A fiaare duhu masieracu pjacuoriro jija yshu.
Naare yoacu pichacaps wahaihca yshu. Cuenah.
¢Yuhure pichacapu waha dutia fiaare noa yuhure
yehdobasabocari? 25Jesucristore yu wacii tuachu

tiro sehe fiaa yu yoari buhirire yuhdobasarohca.
To 4 yoachu Cohamacure “Noana”, nija yuhu. A
jice mipure yehu yu basi yu tuhotua mehne Co-
hamacu dutiare quihdno yoa duamaja. A yoa
duariro jipacuta yu pjace mehne yu mu suro faare
duhu masieraja.

8

Espiritu Santore cjuaina tijia tiare yahuha Paulo
1 Mipure Jesucristo yainare ti buhiri tiboro
mariahna. 2 A jiro Jesucristo yairo yu jichu Espiritu
Santo & catirucuchu yoariro faare yehdurucachu
yoara yehure. Naare yuhure yshdurucachu yoaro
yuhure pichacapu wahaborirore yuhdore tiro.
3 Cohamacu Moise cjirore to dutiare mari mu suro
ne yoa pahfiosi. A yoa pahfioerana yuhdurucaina
jija mari. A jina ti dutia yoaa mehne ne yuhdusi
mari. Mari 4 jiina jipachuta 0 sehe Cohamacu ma-
rine yuhdorohca. To macunore mari yoaro seheta
pjacu tihtirore warocaha, mari buhiri tiare buhiri
tihtiro cjihtore, marine yariabasahtiro cjihtore. A
jiro mari tehotuapu jia fiaare tiro duhuchu yoari
jire. 4 Ata yoare Cohamacu dutiare to tuaa mehne
mari bihohto cjihtore. To dutiare bihoina jina
mari mu suro jieraja. Espiritu Santo to yoadohoa
mehne to dutiro seheta yoaja mari.

5 Naare yoa duaina, ti dihtare goa pjara. Espiritu
Santo to dutiro seheta yoarucuina sehe ti to dutia

dihtare wacli nunu, yoa duara tina. 6 Naa dihtare
goa pjaa, wacli nunuina pichacaps wahaahca.

Espiritu Santo to cahmano seheta tuaro yoa du-
aina sehe jipihtia dachoripe Cohamacus mehne a

catirucuahca. A jia tina Cohamacs mehne noano

jinocaahca. 7 Naa dihtare goa pja, wacii nunuina
Cohamacure fu tuhtira. Tina Cohamacu dutiare
ne yehtierara. To dutiare yuhti duaerara. Yuhtia
cithu bihoeraboa tina. 8 A jia ti mu suro yoaina
Cohamacure wahchechu yoa masierara.

9 Wiho mejeta musa sehe musa tehotuapu jia
Naare yoaerara. Espiritu Santo musa mehne to
jichu to cahmano seheta yoara musa. A jia
Espiritu Santore cjuaeraina sehe Cristo yaina jier-
ara. 10 Musa sehe to yaina jira. Musa fiaa buhirita
musa pjacuri yariara. A musa pjacuri yariahtina ji-
panahta Cristo musa mehne to jichu tiro mehne to
ya catia mehne a catirucunahca musa. Cohamacu
musare “Buhiri marieina, noaina jira”, to ni fiuchu
musa tiro mehne a jirucunahca. 11 Cohamacuta
Jesure masori jire. A masoriro jiro Espiritu Santo
mari mehne to jirucuche mari yariari baharo Co-
hamacu mari cghure masonohca. A masono wah-
maa pjacuri wahachu yoarohca marine. Jesure to
masoriro seheta masonohca mari céhure.

12 Yu coyea, to 8 yoachu fiuna fiaa mari goa
pjarire yoaena tjijihna. 13 Mari fiaare yoaina jina,
pichacapus wahahtinata jinocanata nija. Espiritu
Santo to yoadohoa mehne fiaa yoaare duhuna,
jipihtia dachoripe Cohamacus mehne jirucunahca.

147ipihtina Espiritu Santore yuhtiina Cohamacu
pohna jira. 15 Espiritu Santo mari mehne to ji
ducachuta Cohamacu pohna ji ducai. Wiho mejeta
tiro marine dutipe, dahrachu yoahtiro jierara.

A jina panops mari cuiriro sehe mipu sehere
mari cuieraja. To pohna jina, Espiritu Santo to
yoadohoa mehne mipure “Yu Pucu”, nija mari Co-
hamacure. 16 A jiro Espiritu Santo mari wacliapu
marine 0 sehe ni masichu yoara: “Potocita Co-
hamacu pohna jija mari”, ni masicha yoara. 17 A
jina topohnajina, Cohamacujipihtiare to pohnare
“Waihtja”, to nirire mari sehe cjuanahca. Jesu-
cristo céhw cjua, mari céhu cjuanahca tire. Cristo
yare mari yoari buhiri fiano yehdsuina jina mari
tiro mehne muanopuw noano wahchea mehne
jinocanahca. A jina Cohamacu to pohnare to “Wai-
htja”, to nirire cjuanahca mari Cristo mehne.

18 Mipure ahri yahpai fiano yuhdusinija mari.
Baharopure mari meanopu noano jinocanahca. A
jina mipure fiano yehduna, pjiro cahya tehotuena
tjjjihna. Ahri mari fiano yehdwa wiho waro jira.
Baharo noano jinocanahca Cohamacu mehne. A
jina tuaro wahchenahca. Ahri pini wiho waro
jierara. 19 C& numu Cohamacu to pohnare cohto-
tarohca. Buhiri marieina, yariaerahtina, noaina
waro jichu yoarohca marine. Mari 8 wahachu jipi-
htia Cohamacu to bajuamehneri cjiri céhe wahma
dihta cohtota pihtia wahaahca. 20 Jipihtiropure
to bajuamehneri noaa ti jiborire dojomehneha
masuno fano yoa ducaro. Ti mu suro & wahaer-
aha. Masuno Cohamacure to yshdurucaro mehne
to bajuamehneri & wahaha. A jiro Cohamacu
to bajuamehneri cjirire ata fiano ji dutisiniha.
Baharo to bajuamehneri cjirire noaa wahachu
yoarohca tjoa tiro. 21 A jiro Cohamacu to ba-
juamehneri cjirire baa pihtiborire noaa wahachu

yoarohca tjoa. Cohamacu pohnare noaina to wa-
hachu yoariro seheta, tinare noano to yehdoriro
seheta noaa wahachu yoarohca Cohamacu to ba-
juamehneri cjirire céhure. 22 Jipihtia Cohamacu
to bajuamehneri cjiri fiano ti ji ducari baharo
fano yehdua tiha. Numino niji wahcono to fiano
yuhduro seheta to bajuamehneri céha dachoripe
flano yuhdurucura. Tire mari masija. 23 A yoa
mari céhu to bajuamehneri cjiri yoaro seheta fiano
yehduja. To yaina mari wahachs, Cohamacu to
yairo Espiritu Santore d6ihta ware marine. A jina
“ ‘Waihtja’, to niriro seheta sohtori tirohca”, ni
masija mari. A jina noaa sehere marine to cohto-
tahtore tuaro waro cohtaja. A yoa to pohna mari
tiro mehne marinoano jihto céhure tuaro cohtaja
mari. Tuhss, wahma pjacure marine to wahto
ciéthure tuaro cohtaja. 24 Mari @ cohtaina jichu,
tirota marine pichacapus wahaborinare yuhdore.
Tiro cahapu jirina jina tiro cahapure mari wahah-
tore cohtaeraboa mari. Marine to yehdo tuhsuri
baharo tire cohta namoeraboa. 25 A jina to wahtire
nuerapanahta Cohamacu marine to yehdohtore
cohtana, noano mehne a cohtarucuja.

26 A yoa Cohamacure wacii tuaera cureina to
cahmaare noano masieraina jija mari A jina
tirore quihdno siniina céhu jieraja mari. Wiho
mejeta mari a jiina jipachuta, Espiritu Santo
sehe marine yoadohora. Marine tuaro pja fiuno
mari ya cjihtire durucuro marieno to tehotua
mehne tiro Cohamacure tuaro sini payobasara.
27 Cohamacu to cahmano seheta mari Jesu yaina
ya cjihtire sini payobasara tiro Espiritu Santo. To &

sini payobasachu Cohamacu mari tuhotuare masi
pahiioriro jiro, Espiritu Santo to sini payobasaare
masina.

Cristo to tuaa mehne Tflaa yoaare
yuhdurucanahca mari

28 Ahrire yu yahuhtire masija mari: Jipihtina
Jesure cahiina mari jicha to cahmaare yoahtinare
besere marine tiro. A jiina mari jichs fiuno Co-
hamacue d yoadohorucura marine. A jina mari
Nano yehdupanahta fiano yshdurucu dojoaeraja.
A jina Cohamacu yoadohoro mehne noano ji-
nahca mari. 29 Cohamacu marine to yaina cjihtire
doiputa masi, bese tuhsuha. A besero to macuno
Jesu to yoaro seheta jihtina cjihtire marine ciiha,
pays masa to macunore mari wahmi tihto cjih-
tore. 30 Panopu to yaina to ji dutirina mari jichs,
to pohna marijihtina cjihti céhure beseha marine.
A jiro marine to beserinare tiro “Buhiri marieina,
noaina jira”, ni fiure. Marine to d niinare tiro
yoaro sehe jihtina cjihtire tiro mehne muanopu
noano jicha yoarohca Cohamacu.

31 Tire masina 0 sehe tuhotuja mari: Cohamacu
marine to cahiinare ne paina fiu tuhtia bihosi.
32 Cohamacu mari ya buhirire yariahtirore to
macunore warocaha. “Yu macure cahija. A jicu
tirore warocaeraja”, nieraha tiro. Marine & tu-
aro yoadohoriro jiro, jipihtia marine dshsarire
wa pahfionohca. 33 Cohamacu to beseina mari
jichs, tiro marine “Naa buhiri marieina, noaina
jira”, ni fiwre. Mari & jiina jichu paina marine
“Naina jira”, ne ni yahusd masierara. 34 Cristo

mari ya buhirire yaria masa mujaha. Mipure
Cohamacu poto buhusehe sehei jira pshtoro jiro.
A jiro tiro mari ya cjihtire potocita sini pay-
oro nina Cohamacure. A jia paina sehe ma-

rine ne buhiri dahre duti masierara Cohamacure.
35 Cristo marine to tuaro cahicha paina tirore

“Cahii tjia”, ne ni masierara. Cahi duhusi tiro.

Mari fiano yehdupachuta, mari cuipachuta, paina

marine ti fiano yoapachuta, mari juca baapachuta,

suhti marieina mari jipachuta, nu cuaroi mari

jipachuta, marine ti wajdpachuta Cristo marine a

cahirucurohca. 36 Cohamacu yare ti joari piii mari

Nano yehduhtore yahuro, 6 sehe nina:

“Mu yaina sd jichu masa fiu jicoaeraa, ti wajahtina
d jirucunata nija.

Oveja ti wajdhtina ti jiriro seheta sa céhure d wa-
hara”,

nijoaa tiha Cohamacu yare ti joari pii.

37 A jina mari fiano yehdupanahta Cristo marine
cahiriro to yoadohoro mehne ti jipihtiare yuhdu
witinahca. A yuhduna to yare ne duhusi mari.
38-39 Jesucristo yaina mari jichu fiuno Cohamacu
sehe marine tuaro cahina. A jiro tiro marine ne
cahi duhusi. Mari yariachu céhure, mari catichu
céhure, mipure, baharopu céhure, tiro marine
cahi duhusi. A yoa anjoa, watia puhtoa, ahri
yahpa macaina pshtoa, muano macaina, ahri
yahpa macaina céhe marine Cohamacure “Mu
yainare cahii tjia”, nia bihosi tina. Cohamacu
to bajuamehneri cjiripure tirore marine ne cahi
duhuchu yoaa mariahna. Marine ne tiro cahi
duhusi.

9

Israe masa Cohamacu to beserina jira

1-2Yu coyea Israe masare wacticu tuaro cahyaja.
Cristore cahmaerara tina. A jica fiano cahya ya-
jeripohna tija yehu. Tiyu 8 ni yahua potocata jira.
Yuhu Cristo yairo tjija. A jicu musare “Cahyaja”,
yu nia sehe potocdta jira. Musare d nice mahifioi
nieraja. Espiritu Santo yu & mahfioerachu masino,
yehure “Quih0no mu cahyarire yahure muhu” ni,
yuhure masichu yoare. 3 Israe masa yu coyea
yu ya yahpa macaina pichacaps wahaahca. Co-
hamacure tinare yshdo duti duacu 6 sehe ni dua-
maca yuehu sehe: “Ti ya buhirire yuhu sehe picha-
caps wahaihtja. A jiro ti yaro jiborirore yuhu
sehere buhiri dahrejaro Cristo”, ni duamaca yshu.
4 Tina yu coyea Israe cjiro panamana ji turiaina
jira. Tinare to pohna cjihtire cltha Cohamace.
Tuhsu, to si sitea mehne ti watoi jia tiha. Tinare
jipihtinare to noano wahachu yoaa céhure yahu
cli muhtaa tiha. Tuhsu, Moise cjirore to dutiri
céhure doiputa tinare Israe masareta cti mehtaa
tiha. Tirore tifio payohti macaa céhure tinareta cti
muhtaa tiha. Tuhsu, masare to yuhdohto céhure
yahu ciia tiha tinare Cohamacu. 5 Sa ya curuari
waro doce curuari waro jira. S fiuchusuma ji
muhtarina cjiripu ti panamana jia tiha. Ti pana-
mana ji turiainapu jija s Israe masa. A jiro
mari yoaro sehe pjacu tiriro taro, sa coyeiro Is-
rae masuno waro jire Cristo. Tiro Cohamacuta
jira. A jiro tiro jipihtina bui pshtoro jira. Jipihtia
dachoripe tirore noano fio payojihna mari. A fio
payorucujihna.

6 Paina Israe cjiro panamana ji turiaina jipahta
Cohamacu yaina waro jierara. A jina tina to yaina
ti jierachu fiuna 0 sehe ni tehotuboca musa: *
‘Israe masare yu yaina jichu yoaihtja’, niparota
cdinare Cohamacu to niriro seheta yoaerara”, ni
tehotuboca musa. A ni tuhotuena tjiga. 7 O
sehe jira: Paina Abrahd panamana ji turiaina
ti jipachuta “Abrahd panamana ji turiaina waro
jira”, ni fiverara Cohamacu tinare. A jiro & sehe
nia tiha Cohamacu: “Mu macua Isaa panamana
ji turiaina tina pinihta potocdta mua panamana ji
turiaina waro jiahca”, ni yahu clia ttiha Cohamacu
Abrahare. 8 To & ni yahu clicha ahrire masinahca
mari: Abrahad cjiro panamana jipihtina waro Co-
hamacu pohna jieraca. Cohamacu to ni clirire
noano tehoina tirore wacii tuaina sehe tinata jica
Cohamacu pohna. A jia tinata jira Abraha cjiro
panamana ji turiaina waro.

9 O sehe niha Cohamacu Abrahd cjirore: “Pa
cehma ahri pja baroihta yu tjua tachue ma namo
Sara wiharirocare cjuarohca mua macure”, nia tiha
Cohamace Abrahd cjirore. A nino Cohamacu
Abrahd cjiro macuno to masa bajuahtore yahu
cliyuro nia tiha.

10 Baharo Isaa cjiro namono Rebeca wama
tiricoro pwaro pohna tia tiha. Ti pucuro Isaa
sd fuchu cjiro jia tiha. 11-12 A jia ti pohna ti
masa bajuerasinipachuta, noaare, flaa céhure ti
yoaerasinipachuta Cohamacu ti pocoro cjihtore
0 sehe nia tiha: “To bahuro sehe to wahminore
dutirohca. A jiro to puhtoro jirohca”, nia tiha
ticorore. Cohamacu to cahmano seheta besera

tiro. A jiriro jiro céirocdre besero ticorore dta ni
yahua tiha. A jiro masa ti yoaare fiueraparota
to cahmano seheta tiro to yaina cjihtire besera.
13 Ata ni joaa tiha to yare ti joari plii: “ Jacobo
sehere cahia tihi. Esau sehere cahiera tihi’, niha
Cohamacu”, ni joaa tiha panopu.

14 ; Tire wactlina dohse ni tuhotubocari mari? ¢Ti
yoahtire fiuweraparota céirore  besero Cohamacu
quihodno yoaro nierabocari, musa tahotuchu? Jier-
ara. 150 sehe nia tiha Cohamacu Moise cjirore:
“Diro yu pja fu duarirore pja fiuihtja”, nia tiha
tiro Moise cjirore. A jiro céirore d besero quihdno
yoaro niha Cohamacu. 16 A jina mari mu saro mari
cahmano sehe Cohamacure marine pja fuchu
yoaeraja mari. Tuhsu, ne mari noaare mari yoari
wapa céhure marine pja fiwerara tiro. To mu
suro to pja fiu duaina sehere pja fiuna. 17 Egipto
macaina puhtoro farad céhure to cahmano seheta
yoaa tiha tiro. O sehe nia tiha Cohamacu faradre:
“Egipto macaina puhtoro cjihtore cii nii muhure
yu tuare jipihtinare yu fiohto cjihtore. Tuhsu, jip-
ihtia yahpari macaina yshure ti masihto cjihtore
pehtoro soi nii yehe mehure”, nia tiha Cohamacu
faradre. To seheta nina Cohamacu yare tijoari piii.
18 A jiro to pja fiu duainare to mu suro pja fiuna tiro.
Tuhsu, paina sehere to mu suro yehtierachu yoara
tiro. To cahmano seheta yoara tiro.

19 To & yoariro jichu fiuna yehu sehere 6 sehe

niboca musa: “Cohamacu marine to cahmano se-
heta to yoachu mari sehe tirore yuhdurucana bi-

hosi. ¢Mari & yehduracana bihoerapachuta dohse
jiro baro marine buhiri dahre duajari tiro?” ni

susini sinituboca musa yuhure. 20 Tire 6 sehe ni
yuhtija musare: ;Masa wiho jiina jipanahta Co-
hamacure tuhtijari musa? Dihi biato dahrerirore
“¢Dohseacu yuhure 0 sehe jiri biato yoari muhu?”
ti biato to ni sinituboriro seheta nina nica musa
Cohamacure. T6 sehe ni masierara musa. 21 Dihi
biato dahreriro dihi mehne to yoa duaro seheta
yoara. A yoaro céria dihica mehne noaare ciihti
biatore yoa masina tiro. Tia dihica mehneta wiho
jlare ciihti biato céhure yoa masina tiro. Tiro

yoaro seheta Cohamacu céhu to yoa duaro seheta
yoara.

22 A jiro Cohamacu pichacapu to cohdhtinare ti
Naa yoarire to fiu yabiare, to tuaa céhure fiono
taro, tinare do6i buhiri dahre duamaha. A déi
buhiri dahre duaparota, yoari pja ti flaa yoaare a
fiunocasiniha. A jiro tinare buhiri dahrerasiniha.
23 Ata yoaha Cohamacu noabiariro to jiare, to tuaa
céhure mari masihto cjihtore. Panopu marine to
pja fiwina cjihtire tiro beseri jire jipihtia to tuaare
to noaa ciéhure mari cjuahto cjihto sehe. 24 A jina
mari sehe to beserina jinata nija. A jia to beserina
sehe cdina judio masa dihta jierara. Caina judio
masa jieraina cihu jira to beserina. 25 Ata nina
judio masa jierainare Cohamacu yare Osea cjiro to
joariro seheta:

“Pano yu yaina jieraina cjiri céhure baharopu
tinare ‘Yu yaina jira’, niihtja.

A yoa pano yu cahieraina cjiri céhure baharopu
tinare ‘Yu cahiina jira musa’, niihtja”, nia
tiha Cohamacu.

26 “ ‘Yuy yaina jierara musa’, Cohamacu to nia
yahpari macaina tina Cohamacu catiriro
pohnata jiahca”,

ni joaa tiha Osea cjiro panopure. 27 Tuhsu, panopu

macariro Isaia cjiro céhu Israe masare 0 sehe ni

yahua tiha: “Pjiri ma macaa padu yaparicare mari
quihdna bihoeraja. Israe masa ti yaparica peri
pays ti jiro sehe jiina ti jipachuta mahainaca

Cohamacu yuhdorohca tinare. 28 Cohamacu

ahri yahpa macainare pays masare to nino

seheta cjero mehne potocdta buhiri dahre
bahrafionohca”, nia tiha Isaia cjiro. 29 A yoa pari
turita Isaia cjiro 0 sehe ni joaa tiha tjoa:

“Mari puhtoro jipihtina bui pshtoro mahainaca
mari mehne macainare yushdoeraro,
marine judio masare jipihtinare butichu
yoaboa tiro.

Sodoma macainare, Gomorra macaina céhure to
butichu yoariro seheta mari céhure butichu
yoaboa tiro”,

ni joaa tiha Isaia cjiro yu coyea Israe masare.

Judio masa noaa buheare cahmaeraha

30 A tjira. Ajina ahrire masinamoga musa: Judio
masa jieraina Cohamacure macaerapahta tirore
bocare. Jesucristore ti wacii tuachu fiuno, “Buhiri
marieina, noaina jira”, ni fiure tinare Cohamacu.
31 Wiho mejeta judio masa sehe “Cohamacu du-
tiare mari yoachu tiro marine yshdorohca”, nia
Cohamacu Moise cjirore to dutiare yoapahta,
bihoerare. Ti & bihoeracha fiuno, Cohamacu
“Noaina jira”, ni finverare tinare. A jia noaina ji du-
apahta bihoerare. 32 0 sehe yoaa, tina bihoerare:

Tina Cohamacure waci tuaro marieno ti mu saro
Moise cjirore to dutirire yoa duamare, to yaina ji

duaa. Mari piti dahre buhechu Cristo taca yoaro
sehe jiriro jira. Ti mu suro yoainare Cristo paha tu
borachu yoari tica yoaro sehe jiriro jira. Muroca
wahcadriro sehe tacapu puha tu, bora su caharo to
wacili wahcanopure ne suerara. (Peha tu borariro
yoaro seheta tina Cristore tdca yoaro sehe jirirore
cahmaeraina Cohamacu cahapu ne susi.) 33 Ata ni
joaa tiha Cohamacu yare ti joari pii:

“Jerusalé wama tiri macai psha tu borachu yoari
tdca yoaro sehe jirirore ctija.

Mari piti dahre buhechua 6 sehe jira: Muroca
wahcériro tdcapu doca waha su bora su ca-
haro to wacti wahcénore suerara.

Taca yoaro sehe jirirore cahmaeraina sehe tiare
peha tu bora, ti wacli wahcdnopure ti
sueraro seheta Cohamacu cahapu susi.

Wiho mejeta tirore wacii tuaina sehe tiro mehne
a wahcherucuahca”,

nijoaa tiha.

10

1 Yu coyea, Israe masare pichacapu waha-
borinare Cohamacu to yehdohtore, tuaro yu ya-
jeripohna mehne cahmasdamaja yuhua. A jicu Co-
hamacu tinare to yehdohto cjihtore sini payoja
yehu. 2 Potocata tina Cohamacu cahmaare tu-
aro yoa duamana. A yoa duapahta to cahmaa
warore masierara. 3 Tuhsu, tinare Cohamacu to
noaina wahachu yoaborire tina tuho fiahaerare. A
tuho fahaeraa, ti mu suro noaare yoa duapahta
bihoerare. Ti & yoachs tinare Cohamacu to wact

tua dutiriro seheta ti yoaerachu fiuno, tiro sehe
tinare “Noaina jira”, ni fiwerare. 4 Wiho mejeta
Cristore wacti tuaina sehere “Noainajira”, ni fiuna
Cohamacu. A jina dutia yoaa mehne yshdueraja
mari. Cristo mehne yshduja.

5 Moise cjiro panopus macariro 0 sehe ni
joaa tiha: “Cohamacu to dutirire ne céno
dehsaro marieno mari yoa pahfiochu Cohamacu
yuhdorohca marine”, ni joaa tiha tiro. 67 To
d ni joapachuta mipure masa Cristore ti waci
tuachua fiuno Cohamacu tinare “Noaina jira”, ni
nuna. Ti buhea noaina ti wahachu yoari buhea
0 sehe ni yahura: Cristo to basi ahri yahpapu
wihi tuhsuri jire. Tuhsus, masa muja tuhsuri jire.
A jina 0 sehe ni tehotuena tjiga musa: “;Diro
sehe muanops Cristore na tabasaro wahabocari
marine to yshdohto sehe? (Diro sehe yariaina
cahapu Cristore masobasa na tabocari? Tirore
na taboriro mariahna”, ni tuhotuena tjiga musa.
8 0 sehe ni yahura Cohamacu yare ti joari pii:
“Cohamacu ya buheare mari macachua to buhea
0i jira. To buheare masi tuhsura musa. A yoa
to buheareta durucua tire musa”, ni joaa tiha.

Ti buheare Cristore wacl tuaa buheare masare
yahuja sd. 9 Ti buhea 0 sehe ni yahura: “Jesu

mari pehtoro jira”, ni mari yahuchs, “Cohamacu
Jesure yariariro cjirore potocdta masore”, ni
mari wact tuachs, Cohamacu marine pichacapu
wahaborinare yehdorohca. 10 Jesure mari wacii
tuachu Cohamacu sehe marine “Noaina jira”, ni
fnunohca. Jesure mari wacill tuaare painare mari
yahuchu tiro marine pichacapus wahaborinare

yuhdorohca.

11 sehe nina Cohamacu yare ti joari pii: “Co-

hamacure waci tuaina tirore ti wacii tuaa mehne
ne cahyasi”, niha Cohamacu yare ti joari pii.

12 Judio masare, judio masa jieraina céhure Co-
hamacu céno potorita yoadohora. Mari puhtoro
jipihtina bui pshtoro jira tiro. A jiro tirore
to yoadohoare siniinare jipihtinare noano waro
yoadohorohca tiro tinare. 13 O sehe ni joaa tiha
panopure: “ ‘Yu buhiri tiare cohdbasa, yuhure
yehdoga’, ni mari pshtorore masa ti sinichu
tinare pichacaps wahaborinare mari pshtoro
yuehdorohca”, nijoaa tiha Cohamacu yare. 14Wiho
mejeta masa sehe Cristore wacii tuaeraa, tirore
a ni sini masierara tina. Tuhsw, to buhea céhure
tuhoeraa, tirore wacil tua masierara. A yoa to bu-
heare yahuriro mariachu céhure tire tina masisi.
15 Tuhsw, to buheare yahuhtinare Cohamacu sehe
to warocaerachu to buheare yahu masierara. A ni
joaatiha Cohamacuyaretijoaripti: “Noabuheare
yahuhtina ti tachs noano wahcheja mari”, nijoaa
tiha panopure.

16 T{ & ni joari jipachuta masa payus noaa bu-
heare tuho duaerara. Ata ni joaa tiha Isaia cjiro:
“Yu puhtoro, tinare mari yahurire tina ne taho
duaerare”, ni yahua tiha Isaia cjiro Cohamacure.
17 A jia masa noaa buheare tuhoa Cristore wacii
tuare. Ti tuhoa sehe noaa buhea sehe Cristo ya
buhea waro jira.

18 A jicu ahrire 6 sehe ni sinitu fiu duaja musare:
¢Israe masa Cohamacu yare twhoerari, musa

tuhotuchu? Potocdta tina tuhoa waro tuhomare.

Atanina Cohamacu yare ti joari pt céhu:

“Cohamacu noa putiariro to jia tiare yahuina jipi-
htiropu yahu sitea wahare.

A jia jipihtiro macainapu to yare tuho sahseare”,

nijoaa tiha panopure. 19 Pari turi musare 0 sehe ni
sinitu fiw duaja tjoa: ¢Israe masa tuhopahta noano
masierari tina, musa tehotuchu? Masia timaha
tina. Ahrire yahu namocua Moise cjiro to nirire

yahu muhtaihtja. O sehe ni joaa tiha tiro:

“0 sehe niyahura CohamacuIsrae masare:  “Tuho
masieraina, faina jira”, ni musa fisina se-
here yu yaina cjihti wahachu yoaihtja.

Yu d yoachu musa sehe tina mehne sua, tinare fiu

N tuhtinahca.

A yoacu musare suachu yoaihtja yuhw’, ni yahure

Cohamacu Israe masare Israe masa
jlerainare to yaina jicha yoaro taro”,

ni joaa tiha Moise cjiro. 20 Tuhsu, Isaia cjiro céhu

cuiro marieno 0 sehe nia tiha:

“O sehe nina Cohamacu: ‘Yuhure macaeraina sehe
yehure bocahre.

A jicu yshure cahmaerainare tinare yuhure ma-
sichu yoahi yuhw’, nire Cohamacwy”,

ni joaa tiha Isaia cjiro judio masa jierainare.

21 Tuhsu, Israe masa sehere & sehe ni joaa tiha

Isaia cjiro: “O sehe nina Cohamacu: ‘Tina yshure

yehduracaina, yehure cahmaeraina jira. A jicu

tinare ti fiaare cahya dutica “Yu yaina wahaga”, a

nirucumai tinare. Wiho mejeta tina sehe yushure

ne yuhti duaerare’, nire Cohamacs”, ni joaa tiha

Isaia cjiro.

11

Mahainaca  Israe masare  pichacapwu
wahaborinare yuhdorohca Cohamacu

1 4A jiro Israe masare Cohamacu to beseina
cjirire cohdno niri tiro, musa tehotuchu? Jierara.
Tinare cohderare tiro. Yshu céhu Israe masuno,
Abraha panamino ji turiarirops jija. Benjami ya
curua macariro jija yehu. 2Panopure Israe masare
to ya curua macaina cjihtire Cohamacu besea
tiha. To & beserinare cohderare. Cohamacu yare
ti joari piii Elia cjiro ya quitire yahura. ¢Elia cjiro
Cohamacure sinino, Israe masare to yahusdrire
masierajari musa? O sehe ni yahuséha tiro: 3 “Yu
pehtoro Cohamacy, tina Israe masa mu yare yahu
muhtainare wajdre. Tuhsu, tinata paina muhure
No payoa taa, wahiquinare waja j& muoa tuhuri
cithure cohdre. A jicu yuhu dihta mu yairo duhsaja
mipure. Yu a jichu tuhoa yuhu céhure waja duara
tjoa, mipure”, niha Elia cjiro Cohamacure. 4 To &
nichua tuhoro Cohamacu sehe 0 sehe ni yshtiha Elia
cjirore: “Siete mil waro mua ys yaina jira mipure.
Tinare wihboi yshu. Tina yu yaina sehe Baal
wama tiri masure ne fio payoera tire tina. A jicu
cuii tjiga muhw”, nia tiha Cohamacu Elia cjirore
panopure. 5 Ti pjare Elia cjiro to jia tiri pjapure
to yaina masare to beseriro seheta mipu céhure
mahainacd Israe masare to yaina cjihtire besere
Cohamacu. Cohamacu tinare cahmano tinare pja
fiuno besere. 6 Noaare ti yoari wapa tinare besero
nierare. Tinare & cahmano, pja fiuno besere.
“Noaare musa yoari wapa musare beseihtja” nino,
tiro tinare potocata pja fiuno nieraboa.

7 A yoa 6 sehe jira: Israe masa Cohamacu tinare
“Noaina jira”, to ni fiuchu yoa duapahta tina céno
pjaerare. Wiho mejeta Cohamacu to basi to be-
serina sehe noaina to yaina wahare. Tirore céno
pjaeraina sehe to yare tuho duaerare. 8 Atania tiha
Cohamacu yare ti joari pti:

“Cohamacu tirore cahmaerainare to yare teho
Nahaerachu yoare.

A jiro potoca jiare ti tuhopachuta tinare ne noano
tuho fiahaerachu yoare Cohamacu.

Atajirucura tina mipu cihure”,

ni joaa tiha panopure. 9 A yoa panopa macariro

Davi cjiro Israe masa Cohamacure ti cahmaerari

buhiri 0 sehe nia tiha Cohamacure:

“Tina Israe masa ti bose numuri, ti wahchea
numuri ti yghdoro wato, yurica fiahfioriro
to fiano yshduro seheta tina céhure fano
yehduchu yoaga.

T6 sehe yoainare tinare fiano buhiri dahrega
muhu.

10 Tuhsu, mu yahuare tinare ne tuho fiahaerachu
yoaga muhu.

A buhiri tirucuina ji, & cahyarucuina jijaro tina”,

nia tiha Davi cjiro Cohamacure.

Judio masa jierainare pichacapw wahaborinare
yuahdorohca Cohamacu

11 ;judio masa Cristore ti cahmaerachu fiuno,
Cohamacu tinare cohdno warota nibocari, musa
tuhotuchu? Cohdsi tinare. A coh@eraparota tina Cri-
store ti cahmaerachu mipure judio masa jieraina
sehere Cohamacu yshdorohca. Mipure tinare to
yaina jichue yoare Cohamacu. To & yoachu fiuwa

cdina judio masa sehe tina mehne sua sayo, Co-
hamacu yainata ji duaahca. 12 Judio masa ti
yuhdurucachu ti noano yoaerachu paina sehere
ahriyahpa macainare cdinare Cohamacu yahdore.
To & yuhdochu tina sehere noano wahare. To &
yoariro yehdoro, baharo judio masa sehe Cristore
ti noano wacii tua ducachu pinihtare ahri yahpa
macainare jipihtiropure noaputiaro waharohca.

13 Mipure musare judio masa jierainare yahui
tai nija. Cristo clire yehure judio masa jierainare
buhehtiro cjihtore. A jia yu dahraa sehe wiho jia
jierara. 14 To cliriro seheta yuhu musare buheja,
yu coyea judio masa sehere musare ti fiu clichu
yoa duaca. Cohamacu yshdorina musa jichu
fua tina céhu Cristore cahmaa, to yuhdoina wa-
haboca. 15 Judio masare cohdbo curero, judio
masa jleraina sehere noaa buheare Cohamacu
yahu dutire. Ti buheare ti tehori baharo Jesure
ti wacili tuari baharo cdina judio masa jieraina,
jipihtiro ahri dacho macaina Cohamacu yaina
wahare. A jiro judio masare to cohfbo curechu
noano wahare paye yahpari macaina sehere. To
a yoariro yehdoro judio masa to cohdbo cureina
Cjirire pari turi to yaina cjihti to yoachs pinihtare
jipihtinapure ahri yahpa macainare noaputiaro
waharohca. To yaina cjihti pari turi ti wahachu,
jipihtinaps to yaina yariaina cjiri sehe pari turi ti
masaboro seheta jirohca.

16 0 sehe jira: Trigo yuba mehne wahma péoca
ti yoaria Cohamacu yaria cjihto Cohamacure ti
wachu, tiare ti yoa duhari yubu céhu to yariata jira.
Tuhsu, yucuca nuhcori céhu Cohamacu ya nehcori

cjihtijia, tu dupuri cihu Cohamacu yata jira. O sehe
mari ni piti dahre buhechu Abraha sa fiuchu cjiro
Cohamacu yairo to jiriro seheta to panamana ji
turiainapu céhua Cohamacu yaina jiahca Cristore
wacl tuaina jia. Yoa dehari yubu céhu to yariata
jica. Tuhsu yucucu nehcori céha Cohamacu ya
nehcori cjihti jia, tu dupuri céhse Cohamacu yata
jica. O sehe mari ni piti dahre buhechu, Abraha
sd Nuchu cjiro Cohamacu yairo to jiriro seheta
to panamana ji turiainapu céhu Cohamacu yaina
jira, Cristore waci tuaina jia.

17Ti & jihtina jipachuta cdinare ti coyea sehere
judio masare Cohamacu cohdre. Olivo wama
tide dupurire cda dupurire to dute cohaboro
seheta cdina judio masa sehere Cohamacu cohare.
A yucucu dupurire cohfino to cohdri dupuri
jiriro cjiroi paye dupurire nuce macadu olivocu
dupurire cohtota duhu 0hre. T6 yoaro seheta
Cohamacu musare judio masa jierainare Abraha
panamana ji turiaina cohtotare musare, musa
céthure yehdoro taro. 18 Musare to a clicha “Judio
masa yehdoro noaina jija sd”, ni tuhotuena tjiga.
Ahrire yu yahuhtire wactliga musa: Judio masa
sehere bese muhtaha Cohamacu. A besero ti
coyeiro cjihtore cttha Cristore, musare yshdoro
taro. A jina “Judio masa yshdoro noaina jija”, ni
tuhotuena tjiga musa.

19 Musa judio masa jieraina sehe 6 sehe niboca:
“Caa Naa dupurire to cohaboro seheta Cohamacu
cdina judio masare cohdre. Paye dupurire cohtota
to Ono seheta to yaina marine clino taro a cohare
tinare”, niboca musa judio masare yshduruca du-

ana. 20 Ti musa nia potocata jira. To & jipachuta
tina Jesure ti wacli tuaerari buhiri Cohamacu
cohdre tinare. A jiro musa céhure Jesure musa
wacl tuaerachw to yaina cjihti musare clieraboa.
A jina “Judio masa yshdoro noaina jija sd”, niena
tjiga musa. A nieranata “Cohamacu cua pisariro
jira”, ni tuhotuga musa. 21 Olivocu ji muhtaa dupuri
waro yoaro sehe judio masa sehe Cohamacu yaina
jl mehtaha. To cohtotaa dupurire to Oboro se-
heta Cohamacu to yaina musa sehere cohtota
cltha. Wiho mejeta to yaina ji mshtaina judio
masa tirore ti wacli tuaerachu, cainare cohdre.
Tinare to cohdriro seheta musa céhure cohénohca,

tirore musa wactl tuaerachus. 22 Cohamacu musare
noano yoariro to jichu masiga musa. Tuhsu, cua

pisaro mehne buhiri dahreriro to jichu céhure
masiga musa. Tirore fio payoerainare tiro buhiri
dahrerohca. A jiro tirore musa fio payoerachu
olivocu dupuri warore to cohdriro cjiro seheta
musa cithure cohinohca Cohamacu. 23 A yoa judio
masa to cohdbo curerina cjiri Cristore ti wacti tua
ducachu fiuno, olivocu dupuri warore pari turi to
duhu 6no seheta Cohamacu to yaina cjihti yoaro-
hca tinare. Cohamacu to a yoa masihti cjihtireta
tuaare cjuaratiro. Ajiro tiro tinare cdinare to yaina
cjihti yoarohca. 24 Musa judio masa jieraina jina,
nucu macadu olivocu dupuri yoaro sehe jira musa.
A jiina musa jipachu olivocu toadui nuce macaa
dupurire to na ta Oboro seheta, Cohamacu musare
to yaina cjihti yoahre. To a8 yoachu, ne mijoerare
tirore. Judio masa Cohamacu to bese muhtarina
jira. Olivocu toadu dupuri waro yoaro sehe jira

tina. A jiro ti jidu waro cjiropure pari turi to duhu
Oboro seheta to yaina cjihti pari turi judio masare
to yoachu, ne mijoerara tirore.

Baharo judio masare pichacapu wahaborinare
yuhdorohca Cohamacu

25 Yu coyea, ahrire masa ti masieraare musare
yahuihtja. “Mipure sd dihtare besere Cohamace.
Cohamacu sd masi yshduraca sachu fiuno, tiro
sdre besere”, musa ni tuhotuerahto sehe ahrire
yahuihtja musare. O sehe jira: Mipure pays judio
masa Cohamacure tuho duasi. Wiho mejeta payu
judio masa jierainare Cohamacu to quihoriro puro
to yaina to yoari baharo judio masa céhu tirore
cahma ducaahca. 26 Ti & cahmachu judio masa
payw warore pichacapus wahaborinare Cohamacu
yuhdorohca. Cohamacu yare ti joari plii ata ni
yahu joaa tiha:

“ ‘Jerusal@ wama tiri macai judio masa ya macai
tinare yehdohtiro tarohca.

Jacobo panamana ji turiainare ti fiaa yoari
buhirire tiro cohénohca.

27 Tinare yuhdocu panopu tinare yu ni ciiriro se-
heta yoai nija’, nire Cohamacw”,

nijoaa tiha Cohamacu yare ti joari piii.

28 Mipure tina judio masa Cristo yare fio pay-
oeraina Cohamacure fisw tuhtira. Ti & yoachu
mipure musa sehe judio masa jieraina Cristore
wacll tua ducare. Judio masa sehere Cohamacu
bese muhtari jire. Judio masa fiuchusuma cjiri
to beserina ti jichu mipu jiina judio masa céhure

tiro cahina. 29 Cohamacu to ni ciiriro seheta tinare
to beseriro seheta quih6no yoarohca tiro. To

nirire ne bosi tiro. 30 Panopure musa céhu Co-
hamacure yuhdurucarijire. Mipure judio masa Co-
hamacure ti yghduracachu fiuno tiro musa sehere
pja fiuno yuhdore. 31 Mipure judio masa tirore
yuhdurucare. Ti a yoapachuta Cohamacu musare
to pja fiuriro seheta tina céhure baharopure pja
fiunohca. 32 O sehe jira: Jipihtina masare “Yuhure
yshduracaina jira”, nina Cohamacu. A jiro jipi-
htina tirore yshdurucaina tijichu fiuno jipihtinare
pja fie masina tiro.

33 Cohamacu tua yuhdurucu suriro jira. Noano
masi pahfioriro jira tiro. A jiro to tehotuare, to
yoarire marine noano masihto basioerara. 340
sehenijoaatiha Cohamacuyare: “Cohamacu mari
puhtoro to tuhotuare ne masa noano masierara. A
jia masa tirore ‘O sehe yoaga’, ni masierara. 35 A
jila masa Cohamacure paye barore ti wari baharo
‘Tiro marine wapamona’, ni masierara masa”, ni
joaa tiha panopure. 36 Cohamacu jipihtiare yoaa
tiha. Tuhsu, to tuaa mehne jipihtiare jisinichu
yoara tiro. A jia jipihtia to ya jira. To & jiriro jichu
jipihtia dachoripe tirore fio payojihna mari. Ata
yoarucujihna.

12

Cohamacu cahmaare marine yoarucu dutiha

Paulo ' o o
1 Cohamacu marine tuaro pja fiure. To a pja

furiro to jicha fiwna, yu coyea, musa sehe oveja
noarirore ti j&@ wa muoriro seheta Cohamacure ti
ho payoriro seheta musa céhu tirore fio payoru-
cuga, to yare musa noano yoarucuhto sehe. Musa

a yoachu, tiro wahcherohca. Ata yoaro cahmana
marine, Cohamacure quihdno fio payona tana. A
jica musare tire tuaro yoa dutija. 2 Ahri yahpa
macaina faare yoaina yoaro sehe yoaena tjiga
musa. A yoa musa tehotuapure Cohamacu noaa
tuhotua sehere to cohtota, clichu, yuhtiga musa.
A yuhtina, noaa sehere tuho cohtotarina jinahca
musa. A yoana noaare, Cohamacu cahmaare, fiaa
mariare, potocd jiare masinahca musa.

3 Cohamacu yuhure to yare yoa masichu yoariro
buhe dutiro beseri jire yuhure. A jicu jipihtina
musare 0 sehe ni tuhotu dutieraja yuhu. “Noabi-
aina ji yuhduracaja sd”, ni tehotuena tjiga. A
tehotunocahga. Jesure musa waci tuari baharo,
Cohamacu musa cdinare noaare yoa masihtire to
clichy, “To yoadohoro mehne ahri noaare yoaja”,
ni tuhotuina jiga musa.

4 0 sehe ni yahu namoihtja yehu musare. Mari
wamomacari, mari dahpori, mari capari jipihtiro
mari pjacui jia payw jira. Mari pjacui jia cé pjacu
jiparotasoro jia dahraa cjuara. 5 Tijiro seheta soro
sehe jia dahraare clina Cohamacu marine. A jina
pays masa jipanahta Cristore wacti tuaina jina, to
pjacu cé pjaca yoaro seheta cé curuata jija mari.

6 Cohamacu marine to yoadohoro purota to tuaa
mehne yoa dutira. A yoaro marine cinare soro
jia mari yoahtire clina tiro. To & yoachus marine
to cilirire mari sehe noano yoajihna. A jia Jesu
yaina 0 sehe yoajaro. Cdinare Cohamacu to yare
yahuhtinare ciina. A jia tina Cristore ti wacfi tuaro
puro to yare noano yahujaro. 7 Cinare Cohamacu

musare yoadohohtinare ciina. A jia tina musare
noano mehne yoadohojaro. Cainare Cohamacu
musare buhehtinare clina. A jia tina musare
noano buhejaro. 8 A yoa paina cihu musare
saho wahchechu yoahtina jia, musare noano seho
wahchechu yoajaro. Tuhsu, paye barore wahtina
jia, ti wahtire noano mehne yajeripohna ti, wa-
jaro. A yoa paina citha musare suho ji muehtahtina
jia, noano mehne suho jijaro. A yoa pjacuoinare
yoadohohtina jia, wahchea mehne yoadohojaro.

Jesu yaina jina 0 sehe yoaina jiga

9 “Sa basi cahma cahija”, ni mahfiono marieno
musa basi cahma cahiga. A yoana fiaare fiu yabiina
jiga musa. Tuhsw, noaa sehere & cahmarucuga.
10 Tuhsu musa bahana warore musa cahino seheta
Jesu yainare musa mehne macainare cahiga. A
yoana musa basi noano cahma fio payoga musa.

11 Cohamacu cahmaare yoana, ne caparo
marieno yoaga. A yoana mari puhtoro to dutiro
seheta noano wahchea mehne yoaga.

12 Cohamacu musare pichacapu wahaborinare
to yuhdorinapu jira musa. A jiro musa wahahto
noaputiaro jira. Tire masina wahchega musa.
A yoa fano yshduna, céno pjaga “Cristo yare
duhuri”, nina. Tuhsu, Cohamacure a sinirucuga.

13Paye baro Jesu yainare dehsachu waga tinare.
A yoa musa ya wehusepu céhure masa ti suchu
noano yajeripohna tiro mehne tinare piti bocaga.

14 Musare fano yoainare “Noano wahajaro
tinare”, ni sini payoga. Tinare & sini payona,
“Tina fano yehduwahnojaro”, niena tjiga.

15 A yoa paina wahcheina mehne jina, musa
céhu tina mehne wahchega. Tuhsu paina fiano
cahyaro mehne tiina mehne jina, musa céhu
cahya, tiidohoga tinare.

16 Musa mehne macaina mehne noano jiga
musa. A jina “Paina yshdoro noaina jija”, ni
tehotuena tjiga. O sehe ni tuhotuga: “Wiho jiina
jija”, ni tehotuga. A jina “Masi yshdurucaina jija
sa”, ni tuhotuena tjiga.

17Paina musare ti fiano yoapachuta, tinare fiano
yoa cahmaena tjiga. Noaa sehere yoaga, noaina
musa jia tiare jipihtina masa ti masihti cjihtire.
18 Musa bihoro puro jipihtina mehne noano jinoc-
ahga musa. 19 Musa yu cahiina, yu coyea paina
musare ti flano yoapachuta tina yoaro sehe fiano
yoa cahmaena tjiga. Cohamacu sehe musare ti
fiano yoari buhiri buhiri dahrejaro tinare. Co-
hamacu yare ti joari ptii dta ni joaa tiha: “ ‘Yuhu
sehe musare ti fiano yoari buhiri buhiri dahreriro
jija. A jicu potocdta buhiri dahreihtja’, nina mari
puhtoro”, ni joaa tiha panopure. 20 A jina & sehe
yoaga musa: Musare fiw tuhtiriro to juca baachu
fNuna nuga tirore. To fiahma yapiochu céhure fiuna
tirore sihGga. Musa d yoachu fiuno musare to fiano
yoari buhiri buo tirohca. 21 A jina paina musare
ti flano yoapachuta musa sehe tinare fiano yoa
cahmaena tjiga. Tinare noaa sehere yoaga musa.
A yoana fiaa sehere cahmaerana nica musa.

13

1TJipihtina musa bui pshtoa cjihtire Cohamacu
dihta bese clina. Ne cairo pshtoro Cohamacu

to bese clierariro mariahna. To & clrina ti jichu
fiuna jipihtina musa tinare noano yshtiga. 2 Mari
puehtoare noano yuhtierana Cohamacu to bese
clirinare yuhduracana nija mari. A yuhduracainare
Cohamacu sehe buhiri dahrerohca._ 3 Noainare
cuichu yoahtina jierara puhtoa. Naare yoaina
sehere cuichu yoahtina jira tina. Noaare yoaga
musa puhtoare musa cuierahto cjihto sehe. A
yoana cuisi musa. Noaare musa yoachu puhtoro
sehe “Noaare yoare musa”, musare ni fiunohca.
4 Musa puhtoa Cohamacu to clino seheta musare
yoadohohtinata jira musa noano jinocahto cjihto
sehe. Wiho mejeta musa fiaare yoana pini tinare
cuiga. Tina musare buhiri dahrehtina cjihtita
jira. Jipihtina fiaare yoainare buhiri dahre dutiro
Cohamacu tinare besere. 5 Ti a buhiri dahrehtina
ti jichu faare yoana musa pehtoare cuiga. A jina
o payoa mehne “Noaare yoaro cahmana yshure”,
ni tehoturo mehne noano yshtijihna. 6 Musa
puhtoa ti dahrahti cjihtire Cohamacu ciire. A jina
ti dahraare ti yoachu fiuna musa puhtoare wapa
nabasainare wapara musa.

7 Jipihtinare musa puhtoare noano yuhtiga.
Tuhsu, puhtoare wapa nabasaina céhure wapaga
musa. A yoa puhtoa sehe payere ti wapa dutichu
cithure wapaga. A jina jipihtina puhtoare noano
fio payoga. 8 Tuhsw, paina masare wapamoena
tjiga. Tinare cahino cahmana. To cahai jiinare
cahiriro Cohamacu dutiare yoa pahfio tuhsuriro
jira. A jina musa cahaijiina céhure cahiga. 9O sehe
nina Cohamacu dutia: “Pairo namonore waana
tiena tjiga. Numia céhu pacoro manunore waana

tiena tjiga. Masare wajdena tjiga. Yacaena tjiga.
Paina yare goa pjaena tjiga”, ni yahura to dutia.
Paye dutia céhw jira. Ti a jipachuta céno dutiare
musare yahui tai nija. Ti dutia céno dutia to
jipachuta ti dutiare yoana Cohamacu dutiare yoa
pahfiona nija mari. Ti dutia 6 sehe nina: “Mu basi
mu cahino seheta mu cahai jiina céhure cahiga”,
nina. Ti dutiare yoana Cohamacu dutiare yoa
pahfioina jina nina. 10 Musa cahai jiinare cahina,
tinare fiano yoasi. A jina tinare cahina, Cohamacu
dutiare yoa pahfioinata jira musa.

11 A jina cariina yoaro sehe jiena tjiga musa.
Noano wacli masiga. Jesure noano waci
cohtaga. Jesu marine to tjua ta naahto mahanoca
dehsatjidna. Tirore mari cod wacl tua ducachu
Jesu marine to yshdoro tahto mahanoca
dehsamare. Mipu pinihtare cahacd waro jira to
tahto. Ahri yu nirire masina musa. 12 Mipure fiaina
ya dacho jira. To tahto mahanoca duhsara. Tire
masina, buhiri tichu yoaare, nahitiano yoaro sehe
jilare duhu pahfiojihna mari. A jina Cohamacu
cahmaa sehere yoajihna mari. A Cohamacu
yare yoana, fiaare duhu pahfionahca mari. Ahri
dachore payws fiaa baro jichws, flami yoaro sehe
jira. Wiho mejeta Cristo to tachus, flami yoaro
sehe jiro pihtia waha, pa dacho, buhria muja taro
yoaro sehe waharohca. Surara coma suhtiro to
sda ducataro seheta Cohamacu faare to ducataare
noano cjua pahfiojihna mari. A tire cjuana faare
duhu, Cohamacu cahmaa sehere mari yoajihna.
13 A jina Jesu to tahtore wacii cohtaina jina, noaa
sehere yoajihna. Bose numurine yoana fano



ROMANOS 13:14 Ivi ROMANOS 14:4

yoaena tjijihna. Tuhsu, cahaena tjijihna. A jina
numia mehne fiano yoaina, paina mehne fiano
yoaina, cahma sayoina jiena tjijihna. Musa numia

cithu mua mehne fiano yoaena tjiga. 14 Wiho
mejeta Jesucristore puhtoro tina, tirore yshtiga
musa. A yuhtina to jiro seheta jiga musa. A jina
Naare musa goa pjaa sehere yoaena tjiga.

14

Musa coyeare Jesu yainare “Nano yoaa nina”, ni
yahuwajaena tjiga

1 Jesure wacli tuarirore to noano wacl
tuaro dehsasinichu fiuna tirore ji coaro mehne
cahmaga. To & jiriro jichu fiuna “Ne masierara
muehua” ni, tiro mehne cahmasayoena tjiga.

“Jipihtiare chu masija yshw”, ni tshotura
paina. Paina sehe Jesu yare noano masierasinia
wahiquinare chueraina, toaa dicha dihtare
chura. 3 Jipihtiare chuina sehe toaa dicha
dihtare chuinare fiu tuhtiea tjijaro. A yoa toaa
dicha dihtare chuina céhu jipihtiare chuinare
“Nano yoaa nina”, ni cahma yahuwajaea tjijaro.
Jipihtiare chuina sehe Jesure wacl tuaina ti
jiche Cohamacu tinare to yaina yoa tuhsure.
To yaina ti jichu fiva wahiquinare chueraina
sehe tinare yahuwajaea tjijaro. 4 Jesure waci
tuaina Cohamacure dahra cohtaina dihta jira. Ti
d jichu filuna musa tinare yahuwaja masierara.
Jesure wact tuaina to cahmano sehe ti quihéno
yoaerachu fiuno tiro dihta ti pehtoro jiro, tire yahu
poto masina. To cahmaare quihodno ti yoachu
céhure tire yahu masina tiro. A jiro tiro sehe

to yainare “Nano yoare muhw”, ni yahuhtiro

jirohca. A jiro tirore dahra cohtainare noaa
dihtare yoarucu masichu yoariro jira Cohamacs.

5 Cdina cda dachori cua pisaro mehne Co-
hamacure ti fio payohti dachori cjihtire cjuara.
Paina sehe, “Dohse jiri dachore Cohamacure fio
payochs, noana”, ni tahotu, fio payoina jira. Tina
céno potori d yoaeraina jipahta jipihtina 0 sehe ni
tehotujaro: “Jesu to cahmano seheta noano yoana
nija”, ni tehotu masijaro. 6 Céiro cda dachori
cua pisaro mehne Cohamacure ti fio payoa da-
chorihi Cohamacure fio payoro, tiro céhu quihdno
No payoro nina. Tuhsw jipihtiare churiro churota,

Cohamacure “Noana”, ni wahche payora tiro. A

jiro tiro céhue Cohamacure fio payorota nina. A
yoa pairo sehe cda chuare chuerara, Cohamacure
o payoro. Tiro céhu Cohamacure “Noana”, ni
wahche payora.

7 Tuhsu, mari cahmaa dihtare yoaina ne ji
masieraja mari. Cristo jira mari pshtoro. A jiro
mari catichs mari yariachu céhure mari pehtorota
jira. 8 Mipure mari catisinino puro Cristo yare
yoahtina jija mari. To yaina jija. Mari yariari
baharopu cihure to yainata jinahca. A jiro mari
catichs mari yariachu céhure Cristo mari pehtoro
jira. 9 Atajira. Cristo yaria masa mujaha catiinare,
a jichw yariaina céhure ti pahtoro jiro taro.

10 sDohseana tana musa coyeirore Jesu yairore
“Nano yoaro nina”, ni yahuwaja duajari musa?

¢Dohseana tana musa coyeirore ta diho ci duajari
musa? Mari jipihtina Cristo panoi mari ducuchu

tiro sehe mari yoarire masi pahfionoriro jiro, ma-
rine beserohca noainare, fiainare. To & besehtiro to
jicha musa coyeirore “Nariro jira”, ni yahuwajaena
tjiga. 11 Cohamacu yare ti joari piii 6 sehe ni joaa
tiha:

“O sehe nire mari pehtoro: ‘Yehu catiriro jija.
Ajicu 0 sehe ni quihdno warota yahuja musare.
Jipihtina yu panoi na tuhcua caha suahca.

A na tuhcua caha su, “Noariro, tuariro jira
muhw” ni, yehure fio payoahca’, nire mari
pehtoro”,

ni joaa tiha. 12 A jiro jipihtina mari yoarire

Cohamacu siniturohca marine. “;Dohse yoana a

yoari?” ni siniturohca. To & sinituchu yuhtiro jica

marine.

Musa coyeirore fiano yoachu yoaena tjiga musa

13 A jina mari mehne macainare “Naina jira
musa”, ni cahma yahuwajaena tjijihna. A yoana
mari coyeirore Jesu yairore dojomehnena tjijihna
“Jesure wact tua duhuri”, nina. 14 Yuhu Jesucristo
yairo jicy, ahri yu nihtire noano masija yehu. Yuhu
sehe jipihtia chuare yu chucha yu chuari buhiri,
buhiri mariahna. Wiho mejeta pairo sehe “Ahri
chuare chucu buhiri tii nica ysehs”, ni tehoturiro
sehe churo, potocdta buhiri tiriro jira. 15 Ti potoca
tjira. Paina ti sio, chuera barore musa chuchu
funo, musa coyeiro fiu ct churo, “Cue, fiano yoai
nica yshw”, ni pjiro tuhotuboca tiro. Tirore a fiu
cl chuchu yoana, tirore cahina nieraca musa. To
sio, chuera barore musa chuchu, tiro céhu fiu cll
chuboca. A churo “Nano yoai nija”, ni tehoturo
Cristore duhuboca. Musa coyeiro yaro jiboriro

céthure yariari jire Cristo. A jina “Cristore duhuri”,
nina tirore fiu ci chuchu yoaena tjiga. 16 A jia
“Ahri sd yoari noa nica”, musa ni tuhotuchs paina
musare yahuwajaboca. Ti & yahuwajachu fiuna
musa d yoarire yoa namoena tjiga, “Yahuwaja
namori”, nina. 17 Cohamacu sehe mari puhtoro
jira. To & jichw mari chea, mari sihnia céhu &
jinocaa nina. Wiho warota jira. A jia mari puhtoro
to dutiare, noaa céhure mari yoachu ti waro jia
nina. Paina mehne mari noano jinocachu céhure
noaa waro jia nina. Tuhsu, Espiritu Santo yoado-
hoa mehne mari wahchechu noaa waro jia nina.
18 T4 seheta Cristo yare yoarirore fiua Cohamacs,
masa ciahu “Noano yoare muhw”, niahca.

19T6 seheta yoajihna mari pinihta noano mari
jinocahto cjihtore, mari basi mari cahma yoad-
ohohto cjihtore. A yoana Jesure wacii tua na-
monahca. 20 Pairo Jesu yairo to chu dutierari
cjirire musa chuchu fiuno tiro sehe fiu ji coaer-
aro Cohamacu yare cohdboca. A jina tire chuena
tjiga. Potocdta jipihtia chua noaa chuata jira. Ti
i jipachuta paye barore mari chuchu pairo “Naa
chua jica ahri”, niriro jiparota fiu cii chuboca. A
churo fiano yoaro nica tiro. A jina marine to fiu ci
chuchu, mari céhu fiano yoana nija. 21 Wahiquina
dihire musa chuchsa fiuno, vinore musa sihnichu
fiuno, pairo Jesu yairo “Tire chucu fiano yoai nica
yuhu”, ni tehoturiro jiparota tiro céhu fiw cii, chu
sihniboca. A ni tshoturiro pinihta chu sihnino
flano yoaro nina. A jina tiro to fiano yoaer-
ahto sehe Jesure to wacili tua duhuerahto sehe
wahiquina dihire, vino céhure musa sehe musa

duhuchu noa nina. 22 “Jipihtiare chu masija”, ni
tehotuna, tire Cohamacu dihtare yahuga. Naare
yoaerariro, “Noano yoai nica yshs”, ni tuhoturiro
wahcheriro jira. 23 Pairo sehe “Ahri chuare chucu
fiano yoai niboca yshw”, ni tuhoturiro jiparota ti
chuare churo, buhiri tiriro jira tiro. “Ahrire chucu
potocdta noaare yoai nija”, ni tuhotuerara tiro. A
ni tehotueraro tire churo, to churi buhiri buhiri
tira tiro. “Noaare yoai nija”, ni tuhotueraro tire
yoaro, buhiri tira tiro.

15

Mari cahaijiinare noano yoajihna

1 Mari Cohamacure noano wacil tuaina sehe
wacl tuaera cureinare yoadohojihna. A yoana
mari ya cjihti dihtare yoaena tjijihna. 2 A jina
mari cahai jiinare Jesu yainare noano yoajihna
ti noano jinocahto cjihtore, Cohamacure ti noano
wacili tua namohto cjihtore. 3 Cristo sehe to ya
dihtare yoaeraha. Atanina Cohamacu yare tijoari
pti. O sehe ni joaa tiha: “Cristo & sehe nire Co-
hamacure: ‘Muhu sehere fano durucuborina yshu
sehere fiano durucure’, nire Cristo Cohamacure”,
ni joaa tiha panopure. A fiano ti durucuriro jiro
Cristo to Pucuro ya sehere yoaro niha. 4Panopu Co-
hamacu yare ti joari piii tina joaa tiha mari noano
buhehto cjihtore. A jina ti plire buhena wahcheja.
A buhena mari fiano yuhduna céno pjana, noano
mariyehduhtore cohtanahca. > Cohamacu musare
tuachu yoariro wahchechu yoariro musare jipi-
htinare céno potori noano jichua yoajaro, Cristo to
cahmano seheta. 6 Ata yoajaro tiro musa jipihtina

céno potori Cohamacure mari puhtoro Jesucristo
Pucurore “Noariro, tuariro jira”, ni musa fio pay-
ohto cjihtore.

Judio masa jierainare noaa buheare yahu
ducaha
7 Cristo marine to yoariro seheta musa mehne

macainare noano cahma piti bocaga. Musa a

yoachu fiwa “Potocdta Cohamacu noariro jira”, ni

fiuahca masa sehe. & Musare ahrire niita nija:

Judio masare yoadohohtiro cjihto taha Cristo. Co-

hamacu tirore warocaro judio masa sa fiuchusuma

cjiripure to ni yahuriro cjiro seheta yoaro niha.

Tire to yoari cjirire masare masichu yoahtiro cji-

hto taha Cristo. 9 Masare Cristo to yoadohochu

Cohamacu pja fiuno nire tinare. To & pja fuchu

judio masa jieraina céhu Cohamacure “Noariro,

tuariro jira” ni, fio payora mipure. Tina céhure to
yaina jichua yoaro taha Cristo. Cohamacu yare ti
joari ptii ata ni joaa tiha:

“Cristo 0 sehe niha Cohamacure: ‘Judio masa
jieraina cahai muhure “Cohamacu noariro,
tuariro jira”, ni fio payoihtja.

A jicu tina cahai basacu mu ya cjihtire basaihtja’,
niha Cristo Cohamacure”,

nijoaa tiha panopure. 10 Tuhsu, 0 sehe ni joaa tiha

tjoa:

“Cohamacu to beserina judio masa mehne cahma
wahchega musa céhu judio masa jieraina”,

nijoaa tiha panopure. 11 Tuhsu, 0 sehe ni joaa tiha

tjoa:

“Judio masajieraina jipihtina Cohamacure fio pay-
ojaro.

A jia ]1p1ht1ro macaina tirore ‘Noariro, tuariro
jira’, ni fio payojaro”,

ni joaa tiha. 12 A yoa Isaia cjiro cihu 6 sehe ni joaa

tiha:

“Jesé panamino ji turiariro tarohca.

Atarojudio masajieraina bui puhtoro jirohca tiro.

A jia tina sehe tirore wacil tuaa, tinare picha-
caps wahaborinare to yshdohtore masi-
ahca tina”,

ni joaa tiha panopure.

13 Cohamacu marine baharopu to yehdohtore
wactli cohtachu yoariro noano musare wahchechu
yoajaro. Tuhsu, musare Jesure wacii tuainare
noano jinocachu yoajaro tiro. Musare to 8 yoachu
musare to yehdohtore Espiritu Santo to tuaa
mehne wahchea mehne wacli cohta namochu
yoajaro.

14 Ahrire musare yu yahuhtire noano masija.
Musa sehe noaina jira. Tuhss, Jesu yare noano
masina musa. A masina musa ba31 noano cahma
yahu, buhe masina musa. 15 Musa d masiina
musa jipachuta cda tahari ahr1 plpure musare
cuiro marieno noano yahu pahfio joahi tire musa
boerahto sehe. Cohamacu yehure cahino musare
buhe dutiro cilire yuhure. A jicu to ciiriro seheta
yoaja, musa tire boerahto sehe. 16 Yuhure to a
clichu, sacerdote to yoaro sehe yoaja yuhu. A
yoacu, Jesucristo yare noaa buheare judio masa
jierainare buheja yuhu. Yu @ buhechu tuhoa, tina
Jesure wacii tuara. Tina Jesure wacl tuainare
yuhu sehe sacerdote wahiquinare waja j& muo
Cohamacure yu waboriro seheta, tinare “Mu yaina

jira”, nija Cohamacure. Yu d niinare Espiritu Santo
sehe tinare Cohamacu yaina cjihti jichua yoara. Ti
a jiina jichu fiuno, Cohamacu sehe ji coaro mehne
tinare fiahanohca.

17Cohamacu to buhe duti ciiriro jicu Jesucristo to
yoadohoa mehne yu yoari cjirire wahchea mehne
yahuja musare. 18-19 Tuhsu, ahri pinihtare musare
pototi yahu duahi. Yu yahua yu mu suro yu yahua
ne jierara. Paina judio masa jierainare Cristo
to yoadohoa mehne tinare yu buhechu tehoa, yu
yoarire fiua, 4 jia Jesu tuaa mehne yu yoa forire
hiwa, Espiritu Santo to tuaa mehne tina Cristore
wact tuare. Jerusalépa wahma yu buhe ducari ba-
haro jipihtia macaripepus buhe wahcahi. Pu Ilirico
yahpapu céhure Cristo ya buhea noaa buheare
buhei sui. 20 Cristo yare masieraina dihtare noaa
buheare tuaro buhe duahi, yuhu mehne macaina
ti buherinapure buhe duaeracu. 21 Ata ni joaa tiha
Cohamacu yare ti joari pii:
“Panopu tirore ne tuhoeraina cjiri tirore masi-
B ahca.
A yoa tirore ne tshoeraina cjiri to yare noano

tahoahca”,

ni joaa tiha Cohamacu yare ti joari pii.

Paulo Romapu to wahahtore yahuha

22 A jicu jipihtiro macainare buheriro jicu
pays tahari musa cahai waha duapaihta waha
masiera tihi. 23 Mipu pinihtare ahri yahparipure
yu dahraa pihtia wahahre. A jica pays cuhmari
musa cahapu waha duariro jice musa cahapu
wahaihtja. 24 Espafiapu wahacu, musare toi fiu
yuhduaihtja. A yoacu musa mehne wahcheihtja.

Tuhsu, musa mehne mahanocd yu jiri baharo
yuhure musa yoadohoa mehne Espafiapu yuhdu
wahcaihtja. 25 Mipure Jerusalépu wahasinii tai
nija. Té macainare Jesu yainare yu coyeare
nifierure naasinii wahai nija. 26 Macedonia
yahpa macaina, Acaya yahpa macaina céhu
noano mehne Jesu yainare Jerusalépu jiinare
pjacuoinare nifierure warocahre tinare yoadohoa.
A jicu tinare tire wai wahai nija. 27 Ti nifierure
waa, noano mehne wahre tina. Ti & yoachua noa
nina, yu tehotuchs. Tinare judio masa jierainare
judio masa sehe Cohamacu yare buhe muhtare.
A jia tinare to ywhdohto ciéhure buhe muhtare
judio masa. Ti & buhechu fiuce Macedonia
macaina Acaya macaina mehne judio masare ti
yoadohochws noa nina yehure. Tinare ti buheri
wapa yoaro sehe jira ti, yu tuhotuchu. 28 A
jica Jerusalé macainare ti nifierure wa tuhsucu
Espafiapu wahaihtja. Topu wahacu musare fiu
yuhduaihtja. 29 A yoa musa cahapu yu wahachu
Cristo yare musare ya buhechu tiro musare noano
yajeripohna tichu yoarohca.

30 Yu coyea, mari pehtoro Jesucristore wacii
tuara musa. A yoa Espiritu Santo to tuaa
mehne painare cahina musa. A jiina jina yuhu
ciéhure tuaro sini payoga Cohamacure. 310
sehe ni sini payoga: Judea yahpa macaina
Jesure fio payoeraina yehure ti fiano yoa duachu
Cohamacu yshure to fuw wihbohto sehe sini
payoga. Tuhsu, Jerusalé macaina Jesu yainare
nifierure yu wabasachu tina tire wahchea mehne
ti flahahto sehe sini payoga. 32 Musa & sinichu

Cohamacu cahmacha wahchea mehne musa
cahapus wahaihtja. A jicu musa mehne jicu
wahchea mehne soihtja. 33 Cohamacu marine
noano jinocachs yoariro musa mehne jirucujaro.

16

Paulo noa dutiha

1 Mari coyeacoro Febe wama tiricoro musa ca-
hapu waharo taro nina. Ticoro Cencrea wama
tiri macai Jesu yainare cahmachuinare yoado-
horicoro jira. 2 A jiro payuare yoadohoricoro yuhu
céhure yoadohoricoro jihre ticoro. Tuhsu, mari
puhtoro Jesu yacoro jira. A jina ticorore noano
mehne musa mehne ji dutiga. T6 seheta yoaro
cahmana marine Jesu yainare. A yoana ticorore
paye baro to maerachu fiuna ticorore waga musa.

3 Aquila, to namono Priscila céhu noajaro. Je-
sucristo yare yu buhechs tina céhu yuhu mehne
dahrare. 4 Tinare mahano wajamofiore paina
yuhure ti wajd duachu ti yoadohori buhiri. A jica
tina mehne wahcheja yshu. Tuhss, judio masa
jleraina Jesu yaina jipihtina tina céhu tina mehne
wahchera. 5 Aquila ya wehui cahmachuina céhu
Jesu yaina noajaro. Yu cahiriro Epeneto céhu noa-
jaro. Tiro Asia yahpa macariro t6i jiro Cristore
wacili tua muhtariro jire. ¢ Maria céhu noajaro.
Ticoro musa mehne tuaro dahrahre. 7 Yu coyea
Andronico, Junia céhu noajaro. Peresui yu jichu
tinata yuhure piti tiina jihre. A jia ya pano Cristore
wacl tua muhtare tina sehe. Paina Jesu to clirina
sehe tinare “Potocdta noaina jira”, ni durucura.

8 Ampliato céhu yu cahiriro Jesu yairo jira. Tiro
noajaro. 9 Urbano céhu noajaro. Tiro céhu mari
mehne Cristo yare dahrahre. A yoa yu cahiriro
Estaqui noajaro. 10 Apele céhu noajaro. Tiro
potocdta noano Jesure wacl tuara. To yoarire
fiuna tire masija mari. Tuhsu, Aristdbulo ya wahu
macaina jipihtina to namono to pohna céhu noa-
jaro. 11 Yu coyeiro Herodid noajaro. A yoa Nar-
ciso ya wehu macaina Jesu yaina noa pihtinoca-
jaro. 12 A yoa Trifena, Trifosa céhu noajaro.
Ti numia mari pshtoro Jesu ya dahraare yoara.
Mari cahiricoro Pérside céhu noajaro. Ticoro mari
pehtoro yare tuaro yoara. 13 Rufo mari puhtoro
Jesure noano wactii tuariro, to yare noano yoariro
noajaro. To pocoro cihu noajaro. Ticoro ya poco
yoaro sehe jiricoro jira. 14 Asincrito, Flegonte,
Herme, Patroba, Herma, paina Jesu yaina tina
mehne macaina céhu noajaro. 15 Tuhsuy, Filologo,
Julia, Nereo, to bahoro céhs, Olimpa, paina tina
mehne macaina céhu Jesu yaina noajaro.

16 A yoa musa mehne macainare piti bocana,
noano mehne piti bocaga. Jipihtina Jesu yaina
jipihtiro macaina musare noa dutira.

17Yu coyea, musa mehne macaina cdina musare
cahma fu tuhti, cahma tju wachu yoaina jira.
A jia musare Jesu ya buheare dojomehnena. A
jina td sehe yoainare fiuna noano yoanohbu, “Do-
jomehneri”, nina. A yoainare piti tiena tjiga.
18 T6 sehe yoaina mari puhtoro Jesucristo yare
yoaerara. Naare ti goa pjaa dihtare yoara. Tuhsu,
noano teho ji coaro dero mahfio buhera noano
masierainare. Tid mahfiochu tinare noano tuhora.

Ajina d yoainare piti tiena tjiga musa. 19 Musa sehe
Jesure noano yshtiina jira. Tire jipihtina masina.
A noano yshtiina musa jiche wahcheja yuhu. A
jice noano musa yoahtore musa masichu cahmaja
yuhu. A yoa ne fiaare yoaeraina musa jichu céhure

cahmaja yuhu. 20 A jiro Cohamacu marine noano
jinocachu yoariro mahanocd baharo watino Sa-
tanare yshdurucachu yoarohca musare. A yoa
mari puhtoro Jesucristo musare noano wahachu
yoajaro.

21 Timoteo yu piti musare noa dutira. Yu coyea
judio masa céhs, Lucio, Jasd, Sosipatro musare noa
dutira.

22 Yuhu Tercio ahri piire Paulore joabasariro
jija. Yehu Jesu yairo jice musare Jesu yainare noa
dutija.

23 Gayo ya wuhui jinocai nija yehu Paulo. To ya
wehui Jesu yaina cahmachuna. Tiro céha musare
noa dutira. A yoa Erasto ahri maca macaina
pehtoare nifierure fiu wihbobasariro musare noa
dutira. Mari coyeiro Jesu yairo Cuarto céhu
musare noa dutira.

24 [Yu coyea mari puhtoro Jesucristo musare
jipihtinare to cahia mehne noano yoajaro. Ata
yoajaro.]

Paulo Cohamacure fio payoro joa batoara
25-27 Mari puhtoro Jesucristo ya buhea mehne

noaa buhea mehne Cohamacu musare tirore wacti
tua namochu yoa masina. Panopure ti buhea

noaa buhea ne masare yahuerari buhea jimaha.
Mipure Cohamacu yare yahu muhtaina cjiri ti
joari cjiri mehne ti buheare yahua jira. Yehu céhu

tireta buheja. Ti buheare Cohamacu & jirucuriro
to yahu site dutiro seheta jipihtiro macainapu
mipure masina. Ti buheare tirota yahu dutiha
masa tirore yuhti, ti wacli tuahto cjihto sehe. A
jinatirore “Potocdta noariro, tuariro jira mehw”, ni
wahche payojihna. Tiro céirota Cohamacu dihta
noano masi pahfioriro jira. Jesucristo to yoadohoa
mehne Cohamacure  fio payorucujihna mari. Ata
yoarucujihna.

